
Istumaasi Diuusi taaaiicaruda
ismaacada oot01 Suusi Cristo
taagi AVuaana

1 Aana arVuaana dai ganoojidi aana aapima
vaavoitudadami ismaacada ganampaidi dai siaa
duutudai Diuusi cuvaracamipara gagar quiiquiara
oidacami Asia davaariara. Aana ganoojidi dai
ganaagidi naana maasi istumaasi ismaacada
gifitaagi amo Diuusi taaafiicaruda. Agai gifitaagi
istumaasi otoma apadufii agai tavaagiara dai
oidigi daama. Diuusi agai dai taagi vaasi gomaasi
Suusi Cristo sai vaasi vaavoitudadami maatana
gomaasi. Cascada Suusi Cristo ootoi amo Diuusi
taaaficaruda sai agai gifitaagidana vaasi gomaasi.
2 Ganaagidamu aana vaasi istumaasi taa aana
dai caa. Istumaasi caa aana arfiiooquida Diuusi

aamadu Suusi Cristo dai istumaasi taa aana Diuusi
aamadu Suusi Cristo idui. . .
3 Diuusi saalicada caagacara naijadamu sioora

aagadagi idi oojai ismaacada Diuusi gifimaa
siaascada ganampaidiadagi vaavoitudadami dai
sioora aagiditai caacagi aapa Diuusi caagacara
naijjadamu. Otoma apadufiia agai vaasi istumaasi
garaagai idi oojiara.

4 Aana ipalidi isDiuusi aamadu Suusi Cristo
aamadu Diuusi Ibaada caagacara gannaijadagi
dai ganiibastudacan tadacagi aapima

vaavoitudadami Asia davaariara oidacami.
Diuusi agal ismaacada maiquiaa caquivacai

oidigi abiaadara oidaga, dai quiaa oidaga,
dai tomastuigaco oidaca agai. Diuusi Ibaada
agal dai gannuucada aapima vaavoitudadami
cuvaracamipara gagar quiiquiara oidacami
dai agai tavaagiara daja siaaco Diuusi daacatai
gataaanai. 5 Suusi Cristo agai dai gaaagidi vaasi
istumaasi arvaavoi. Dai agal araapagadada
ismaacada duaaca dal camaimuuquia agai
tomali amo imidagai. Dai agai vaamioma viaa
guvucadagai istomasmaacada taaanadami tami
oidigi daama. Agai garoigadai dai gAro1gAld1
garsoimaascamiga muucucai curusiaba. ¢ Dai
agal acoval garvuvaitu tasai soifla taaanaifia

Diuusi rarai duucai dai tasaida ivuaadana Diuusi
aa duifidada papaali duucai siaa duutudaitai

Diuusi garooga. Aliasi gnaagal tascaaga
Nioocadagi aatama Suusi Cristo vaatara. Agai viaa
guvucadagai tomastuigaco.

7 Suusi Cristo iicomai saagida divia agai.
Vaascatai taagimu asta agai ismaacada curusiaba
siisa. Dai vaasi oodami aipaco oidacami
ismaacada maivaavoitudagi suaafiidamu taagacai
agai. Saalicada arvaavoi isdivia agai agai.

8 Dai Diuusi gartaaanadamiga agai ismaacada
maiquiaa caquivacai oidigi abiaadara oidaga, dai
quiaa oidaga, dai tomastuigaco oidaca agai. Dai
agai aliasi viaa guvucadagai cascada istutuidi
isidufiiagi tomastumaasi. Dai pocaiti agai: “Aana
oidaga maiquiaa caquivacai oidigi abiaadara dai
siaascada ugitiagi oidigi aana apiaoidacamu”, as-
caiti Diuusi.



APOCALIPSIS 1:9 iii APOCALIPSIS 1:14

9 Aana arVuaana dai aatama argaraadunumu
vaavoitudadami. Aana aapa soimaasi taatamai
vaavoitudaitai Suusi Cristo poduucai isduucai
aapima soimaasi taatamai vaavoitudaitai Suusi
Cristo.  Dai tomastuigaco oidacamu aatama
tavaagiara Diuusi aamadu. Dai Suusi Cristo
gifisoicAl aana aApa ansai soimaasi taatamaifia
maivui fioocaitai agai poduucai isduucai
gAnsoical agal aapima masai soimaasi taatamaina
aapima maivui Hioocaitai agai. Aana gifimaisatu
amapacara siaaco sicolimadi suudagi, ami Patmos
taagidu. Aana gifimaisatu gamamaatatulitai
Diuusi fiooquida dai gaaagiditai Suusi Cristo
mamaatatuldiaragada. 10 Amo imidagai tumifioco
Diuusi Ibaada gifimaa guvucadagai antai aana caa
AmoO Tiooqui gifiaabagi ismaacada apan caiti aAmo
trompeta 11 dai cavami fiioo dai povaifitatadai:

—Aana aragai dai maiquiaa caquivacai oidigi
abiaadara oidaga dai tomastuigaco oidaca
iflagai. Oojafii Ao liivruara vaasi pastumaasi
tagia aagai dai ootosda avaavoitudadami
ismaacada ganampaidi dai siaa duutudai Diuusi
Asia davaariara Efeesoara, dai Esmirnara, dai
Pérgamoara, dai Tiatiirara, dai Sardisiara, dai
Filadelfiara, dai Laodiseara —ifitatadai afiiooqui.

12 Amaasi aja caquiva aana dai naida ifiagai
soora agai dai gifiiooquidi dai taa aana cuvaracami
veela daraasacarui agai oorocada dufiisi. 13 Dai
goveela daraasacarui saagida caaacatadai Suusi
Cristo. Agai ganaadaca amo vaasaragi tavaaducami.
Dai taagiara caata amo ooro givuurai. 14 Dai
cuupada caa tootoaja apa maasi vopoi tuaacami
dai cavai. Dai vuupuida cavami dadadacai apan



APOCALIPSIS 1:15 iv APOCALIPSIS 1:20

duucai tai. 15 Dai aacasoda dadadacai apan du-
ucai amo vaifiomi tofiicami bronse taagiducami.
Dai cavami fiioocai aApan caiti siaascada muiducagi
ajaaqui caa daapacadicami. 16 Dai ganovi saalisa
padaracada daaga agai cuvaracami sisiaavugai.
Dai tafiiaifidara vuusanaca amo mastai aipadara
muucacami. Dai vuivasada cavami dadadacai
apan duucai tasai cavami dadadacai dan duucu.
17 Dai aidasi taa aana aacasoda abaana gai
muuquiada duucai. Damos agai gifidaama dai
ganovi saalisa padara dai povaifitatadai:
—Maitiduaadicuda aana aragai dai maiquiaa
caquivacai oidigi abiaadara oidaga dai
tomastuigaco oidaca ifiagai. 18 Aana aragai
dai tomastuigaco oidaga. Aana muu amo
imidagai damos sivi caduaaca aana dai
tomastuigaco oidaca ifiagai. Dai aana viaa
saalicami isvaidaquiagi avaavoitudadami iibaada
tavaagiamu dai isootasagi agai ismaacada
maivaavoitudai aDiaavor aanmadu. 1° Oojafii aapi
pastumaasi cataa dai vaasi istumaasi apavuiida
agai dai istumaasi apadufiia agai. 20 Acuvaracami
sisiaavugai ismaacada taa aapi gifioviara arapan
ducami acuvaracami gifitataaafiicaru ismaacada

ootoli aana sai nuucadacana avaavoitudadami
ismaacada ganampaidi cuvaracamipara

Asia dAvVAATiAra. Daida acuvaracami veela
daraasacarui arapan ducami avaavoitudami

ismaacada ganampaidi cuvaracamipara Asia
dAVAATIATA.

2

1 QOojidafii aapi Vuaana ataaanadamigada
avaavoitudadami ismaacada ganampaidi
Efeesoarn dai povaitaada: “Povaifitatadai
acanli ismaacada ganovi saalisa padara daaga
cuvaracami sisiaavugai dai acuvaracami veela
daraasacarui saagida aimarai: 2 Caa maata aana
vaaSl istumaasi ivueeyi aapima, dai iscaaga
ivueeyl aapima gifiaa duifidaga, dai issoimaasi
taatamai aapima dai vaascara maivul fioocai
Diuusi. Caa maata aana isaapima maiuurapacai
asoimaasi ivuaadami. Caa maata aana isaapima
gansaagida ajioopai mamaatatuldiadami
yaatavogami dai isaapima caaga tacacai agai
istumaasi vaavoitudai agai dai poduucai maata
aapima siagai aryaatavogami. 3 Dai aliasi
soimaasi taatamai aapima gifivaavoitudaitai damos
vAaASCATA Maioojodaitai ivueeyi aapima gifiaa
duifidaga. 4 Damos aapima ivueeyi Amo istumaasi
ismaacada maioojoidi aana, camaitifioigadai
aapima poduucai isduucai gifoigadaifia aidasi
tucamidara gifivaavoitu aapima. S5 Cascada aliasi
graagai iscaaga ama duucai gantatagituagi
aapima isducatai ivuaadana aapima aidamasi
tucamidara gifivaavoitu dai aliasi gaaagai
isapamu gifioigaada aapima poduucai isduucai
gifoigadaifia aidamasi tucamidara gifivaavoitu.
Dai isaapima maiama duucai gantatagituagi
aida gia aana imimu gaamucu siaaco daraaja
aapima dai ganvoopoidamu aana ganveelaga
daasacarui bovasdara siaaco daja agai vai
poduucai gamaatacana iscamaiviaa aapima
saalicami  isgamamaatatuldiadagi  gifliooqui.
6 DAmos vaascara aapima ivueeyi amo istumaasi

caagaducami  aapima maioojoidi  istumaasi
ivueeyi aNicolaitasiara oidacami poduucai
isduucai maioojoidi aana istumaasi ivueeyi
aNicolaitasiara oidacami. 7 Caagavar aagiditai
caaca aapima istumaasi aagidi Diuusi Ibaada
avaavoitudadami: Sioora maisoimaasi ivuaadagi
siaascada aDiaavora soimaasi iduifitulda aliadagi,
Agal gla viaacamu oigaragai iscuucumiagi
auusi ibiada ismaacada oidaga tavaagiara dai
ismaacadacada viaacana oodami ibadagai
utudui”.

8 Qojidafii aapi Vuaana ataaanadamigada
avaavoitudadami ismaacada ganampaidi
Esmirnara aapa dai povaitaada: “Povaifitatadai
acanli ismaacada maiquiaa caquivacai oidigi
abiaadara oidaga dai tomastuigaco oidaca agai.
Agai vaa muu amo imidagai damos sivi caduaaca.
9 Caa maata aana vaasi istumaasi ivueeyi aapima.
Caa maata aana isaliasi soimaasi taatamai aapima
dai issaalicada arsoituutuigami aapima. Damos
vaascara Diuusi caagacara gannaidi aapima dai
gansoical masai caagacara oidacana dai naana
duucai gansoicai. Caa maata aanaisducatai ganvui
fioocai axmoco ajudidiu ismaacada pocaiti saida
arDiuusi maamarada dai maitarvaavoi. Baiyoma
agal ganampaidi dai siaa duutudai aDiaavora.
10 Otoma aimu istuigaco aapima soimaasi taata
agai. Aamo oodami ismaacada ivueeyi istumaasi
ipalidi ADiaavora ganmaamaisa agai dai poduucai
naida agai sabal caaga gifivaavoitudai aapima
ismaitifivaavoitudai aapa. Saalicada soimaasi taata
agal aapima baivustaan tasal. Damos vaasi

gomaasicada maitavar duduaadimu aapima
baiyomavar apiacaaga vaavoitudada Diuusi
asta masiaascada coi dai aana ganvaidacaimu
tavaagiamu simaaca oidacamu aapima Diuusi
aamadu tomastuigaco. 11 Caagavar aagiditai
caaca aapima istumaasi aagidi Diuusi Ibaada
avaavoitudadami. Sioora maisoimaasi ivuaadagi
siaascada aDiaavora soimaasi iduifitulda aliadagi,
agal gia maisoimaasi taata agai coocai agai
maiiimia agai aADiaavora aamadu cascada”.

12 Qojidafii aapi Vuaana ataaanadamigada
avaavoitudadami ismaacada ganampaidi
Pérgamoara aapa dai povaitaada: “Povaifitatadai
acaali  ismaacada viaa amastai aipadara

muucacami: 13 Caa maata aana vaasi istumaasi
ivueeyl aapima. Maata aana 1saap1mA

amapacara oidaga siaaco aoodami ivueeyi
istumaasi aDiaavora ipalidi dai vaascara
apiacaaga siaa gifiduutudai aapima. Dai
apiacaaga gifivaavoitudai aapima aidasi aoodami
PergamOArA oidacami muaa Antipasi ami
siaaco ivueeyi aoodami istumaasi aDiaavora
ipalidi. Antipasi agai dai caaga aagidi noodami
isgifivaavoitudai. 14 Damos vaascara ivueeyi
aapima aamo istumaasi ismaacada maioojoidi
aana. Aamadutai ganaaduiii quiaa vaavoitudai
Balaam mamaatatuldiaragada. Balaam agai dai
avanaqui aBalaac sai agai soimaasi iduifituldana
ajudidiu.  Cascada Balaac aagidi ajudidiu sai
ugana cuaadagai ismaacada aa oodami cadaasi
amomoono dai sai googosi ganducamicana. 15 Dai
aamadutai ganaadufii vaavoitudadami quiaa

vaavoitudai Nicolaitasi mamaatatuldiaragada
ismaacada maioojoidi aana. 16 Cascada aliasi
gaaagai isotoma ama duucai gantatagituagi agai
dai ismaiama duucai gantatagituagi agai aida
gia gaamu imimu aana dai cocodamu aana agai
idi mastaicada ismaacada vuusai gifitafiiaifidara.
17 Caagavar aagiditai caaca aapima istumaasi
aagidi Diuusi Ibaada avaavoitudadami. Sioora
maisoimaasi ivuaadagi siaascada aDiaavora
soimaasi iduifitulda aliadagi, maaquimu aana
agal gocuaadagal ismaacada tavaagiara oidaga
ismaacada maitiipu tami oidi daama. Dai
maaquimu aana agai amo odai tojacami siaaco
00jisi aAmo taataaragai ismaacada maimaata aa
oodami mosaca agai sioora maaquiagi aana”.

18 Qojidafi aapi Vuaana ataaanadamigada
avaavoitudadami ismaacada ganampaidi
Tiatiirara aapa dai povaitaada: “Povaifitatadai
Diuusi marada.  Agai vaa agai dai cavami
dadadacai vuupuida apan duucai tai dai aacasoda
apan duucai dadadacali amo vaifiomi bronse
taagiducami caa daapacadicami. 19 Caa maata
aana vaasi istumaasi ivueeyi aapima. Aapima
gifoigadai dai aipacoga ganoigadai aapima
aapa.  Dai maata aana iscaaga gifivaavoitudai
aapima dai iscaaga ivueeyi aapima gifiaa
duifidaga dai issoimaasi taatamai dai vaascara

maivui fiioocai Diuusi. Dai maata aana issivi
vaamioma caaga ivueeyi aapima Diuusi aa

duifidada situcamidara gifivaavoitudacai. 20 Damos
VAASCATA IVueeyl aapima amo istumaasi istumaasi
maioojoidi aana. Aapima gansaagida oidaga

Aamo ooqui Jesabela taagiducami. Agai pocaiti
saida arDiuusi fiiooquituldiadamigada  damos
maitarvaavoi.  Baiyoma agai vupuiirumadai
AAMOCO ismaacada gifivaavoitudai mamaatatulditai
agai isaliasi arcaagai isgoogosi ganducamicagi
daida iscuaadagi cuaadagali ismaacada aa
oodami cadaasi amomoono. Dai aapima
dadagitoi sai apiaquiaa gamamaatatuldifia
gomaasi. 21 Catavapi nanara aana aooqui sai
ama duucai gatagitona dai sai gajiaadara viaana
gasoimaasicamiga damos agai maitipalidi.
22 Sivi gia daituldamu aana cocodagai agai dai

saalicada soimaasi taatatuldiamu aana vaasi
vipioolimads, ismaiama duucai gantatagituagi

agai dai camaipomaasi ivuaadagi. 23 Dai
coodamu aana sioora vaavoitudai aooqui
mamaatatuldiaragada dai poduucai vaasi oodami
ismaacada gifivaavoitudai caaga maatamu ifisaana
maata vaasi istumaasi tatagitoi oodami dai vaasi
istumaasi ipalidi isivuaadagi agai. Dai sioora
caaga 1vuaadagi aana caagacara naijadamu
dai sioora soimaasi ivuaadagi aana soimaasi
taatatuldiamu. 24 Damos aapima Tiatiirara
oidacami ismaacada maivaavoitudai aooqui
mamaatatuldiaragada tomasi maimaata vaasi
istumaasi mamaatatuldi agai ismaacada ivueeyi
istumaasi aDiaavora ipalidi aana maiviaa
isvaamioma ganmaacadagi fiooqui aapima.
25 Damos gaaagai masiapiacaaga vaavoitudadagi
aapima asta siaascada gaamu imiagi aana.
26 Sioora maisoimaasi ivuaadagi siaascada
aDiaavora soimaasi iduifituldi aliadagi dai sioora
apiacaaga ivuaadagi istumaasi ipalidi aana

isivuaadagi asta siaascada colyagi, maaquimu
aana agal saalicami sai gifiaamadu taaanaifia
vaasi oodami oidigi daama oidacami, 27 poduucai
isduucai gifiooga gifimaa saalicami ansai aana
taaanaifia vaasi oodami oidigi daama oidacami.
Dai saalicada viaacamu agai guvucadagai dai
vaamioma istutiadamu agai siagaa oodami.
28 Dai vaidacamu aana agai tavaagiamu sai
aana gifiaamadu oidacana tomastuigaco. Aana
arapan ducami agaa siaavugal ismaacada
AAQUIAMOCO VUSACAI. 29 Caagavar aagiditai
caaca aapima istumaasi aagidi Diuusi Ibaada
avaavoitudadami”.

3

1 Oojidafii aapi Vuaana ataaanadamigada
avaavoitudadami ismaacada ganampaidi
Sardisiara aapa dai povaitaada: “Povaifitatadai

acanli  ismaacada ootoi Diuusi Ibaada sai
nuucadacana avaavoitudadami cuvaracamlpArA

gagar quiiquiara oidacami dai ganoviara daaga
agaicuvaracamisisiaavugai: Caamaata aana vaasi
istumaasiivueeyi aapima. Maata aana ismuidutai
aapima mospocaiti iscaaga vaavoitudai Diuusi
daida isagai ganmaa iibadagai utudui damos
maiviaacan vueeyi aapima iibadaga utudui.
2 Cangavar gannuucadaca aapima dai poduucai
caagacara oidaca. Quiaa vaavoitudai aapima
palapi.  Vaamiomavar caaga vaavoituda dai
poduucai caagacara oidacamu aapima. Maitavar
dagitu isugitia ganvaavoidaraga. Canaidi aana
isaapima maicaagacara oidaga Diuusi vui cascada

pocaiti aana. 3 Caagavar tatagitoda aapima Suusi
Cristo mamaatatuldiaragada dai aagiadavurai
gomaasi. Ama duuquiavar gantatagito dai
camaidagitu ganvaavoidaraga. Ismaiama duucai
gantatagituagi aapima aida gia todian duucai
imimu aana maimaatacatai aapima siaascada
poduucai isduucai maimaatacana aapima siuu
duucu divia agadagi amo aasivogami. Dai
soimaasi gantaatatuldamu aana. 4Damos vaascara
oidaga ami Sardisiara aamo vaavoitudadami
ismaacada  maisoimaasi ivueeyi  cascada
giianmadu oidacamu agai tavaagiara dai
viaacamu agai yuucusi tootoacami. 3 Sioora
maisoimaasi ivuaadagi siaascada aDiaavora
soimaasi iduifitulda aliadagi agai gia ganaadamu
yuucusi tootoacami tavaagiara. Dai aana maisiaa
duaadamu taataaragada agai aliivruaifidara
siaaco o00jisi.  Aliivruara 00jisi ataataaragada
agal ismaacada viaa iibadagai utudui.  Dai
aagidamu aana gifiooga aamada gifooga
tataaafiicaruda isagai argiflaadufli. 6 Caagavar
aagiditai caaca aapima istumaasi aagidi Diuusi
Ibaada avaavoitudadami”.

7 Qojidani aapi Vuaana ataaanadamigada
avaavoitudadami ismaacada ganampaidi
Filadelfiara dai povaitaada: “Povaifitatadai acaali
ismaacada tomali amo imidagai maisoimaasi
ivueeyi dai vaasi istumaasi aagai agai arvaavoi
dai agai viaa asaalicamigada arai Davicaru,
dai aagi agal aagai istumaasi apadufiia agai dai
maitiipu sioora ama duucai aagidagi: 8 Caa maata
aana vaasi istumaasi ivueeyi aapima. Vaascara

canga gifivaavoitudai aapima daida aagiditai caa
gififiiooqui dai aagidi aa oodami isgifivaavoitudai.
Cascada ganmaa aana guvucadagai masai caaga
gaaagidifia gififiiooqui dal maitiipu tomali Amoco
ismaacada viaa guvucadagai isgansobicadagi.
9 Ami Filadelfiara oidaga aamoco ismaacada
pocaiti saida arDiuusi maamarada damos
maitarvaavoi. Agai aryaatavogami daida
ganampaidi dai siaa duutudai aDiaavora. Dai
aana taaaflimu ayaatavogami sai ganuravana
aapima dai sai ganvuidara gantootonacada
guuquivana. Dail caa maatamu agai isganoigadai
aana aapima. 10 Aapima caaga gifiaagidi dai
maitifivui fiioocai siaascada taatamadagi cascada
gannuucadacamu aana aapima  siaascada
saalicada soimaasi taatagi aoodami vaasi oidigi
daama oidacami, dai naidamu aana sabai caaga
ivueeyi agai ischo aapa. Damos aana gia caaga
gannuucadacamu aapima simaisoimaasi taatamu
aapima. 11 Otoma gaamu imimu aana. Apiavar
canga gifivaavoitudada aapima dai apiavar caaga
oidaca vai poduucai maiviaacamu aa oodami
istumaasi Diuusi ganmaaquiagal tavaagiara.
12 Sioora maisoimaasi ivuaadagi siaascada
aDiaavora soimaasi iduifitulda aliadagi agai
gia viaacamu amo saalicami tavaagiara siaaco
oidaga Diuusi dai Diuusi aamadu oidacamu
tomastuigaco. Dai agai coocovadara oojamu
aana gifiDiuusiga taataaragada, oojamu aana
AApaA istaagidu Diuusi quiida. Agai araJerusalén
utuducada ismaacada idui Diuusi tavaagiara dai
tavaafidamu agai tami oidigi daama. Dai oojamu
aana aapa gifitaataaraga utuducada. 13 Caagavar

aagiditai caaca aapima istumaasi aagidi Diuusi
Ibaada avaavoitudadami”.

14 Qojidani aapi Vuaana ataaanadamigada
avaavoitudadami ismaacada ganampaidi
Laodiseara dai povaitaada: “Povaifitatadai acaali
ismaacada saalicada ivueeyi istumaasi aagai
saida ivuaada agai. Dai vaasi istumaasi aagai
agai arvaavoi. Dai agali vaamioma gataaanai
istomasioora dai taaanai aapa vaasi istumaasi
idui Diuusi: 15 Caa maata aana vaasi istumaasi
ivueeyi aapima. Aapima maitipalidi isgajiaadara
gifiviaagi tomali maitipalidi iscaaga gifivaavoitudagi.
Siooma arcaaga iscaaga gifivaavoitudada aapima
ismaitifivaavoitudada tomalaachi aapa. 16 Cascada
gajiaadara ganviaa iflagai aana. 17 Pocaiti
aapima masai saalicada riricuga dai sai caaga
Apavueeyi vaasiaacatal dai sai maiviaaga tomali
AmMO istumaasi. Damos maimaata aapima

ismaiviaa naana maasi istumaasi istumaasi
Diuusi ipalidi isviaaca aapima, maioojoidi

Diuusi isduucai gantatagitol aapima, dai
Diuusi maicaagacara gannaidi, dai maimaata
can aapima Diuusi mamaatatuldiaragada,
dai aliasi gnaagal issiaa aaradagi aapima
maicaaga ivuaadatai istumaasi Diuusi ipalidi.
18 Cascada ganaagidi aana masai gifidaanaifia ansai
gansoicadagi masai caagacara oidacana dai aana
gia gansoicadamu masai caagacara oidacana.
Dai ganaagidi aana aapa masai gifidaanaifia
ansai gansoicadana masai ivuaadana istumaasi
aana ipalidi vai poduucai maisiaa aaradamu
aapima. Dai gansoicadamu aana iscaaga

maata caaca aapima gifimamaatatuldiaragada.
19 Aana gia bagai dai soimaasi taatamituldi
sioora oigadai aana siaascada agai soimaasi
ivuaadagi cascada soimaasi gantaatatuldamu
aana aapima masmaiama duucai gantatagituagi
dai camaisoimaasi ivuaadagi. 20 Aana gia
gansoicada ifialidi. Isaapima ipaliadagi ifisaana
gansoicadagi aida gia gansoicadamu aana dai
ganaamadu daacamu aana dai aapima gifiaamadu
oidacamu. 21 Sioora maisoimaasi ivuaadagi
siaascada aDiaavora soimaasi iduifitulda aliadagi
aana gia maaquimu saalicami sai aana gifiaamadu
gataaanaifia poduucai isduucai gataaanaifia aana
gifiooga aamadu. Aana daja gificoga abaana
gadaicarui gadocami daama maisoimaasi iduucai
aana aidasi aDiaavora soimaasi gifiduifitulda
agaitadai. 22 Caagavar aagiditai caaca aapima
istumaasi aagidi Diuusi Ibaada avaavoitudadami”
—Iifitatadai acaali ismaacada taa aana dai caa.

4

1 Aidasi caapadui vaasi gomaasi aida nanaava
aana tavaagiamu dai taa aana amo cuparagai cu-
pioquicami dai caa aana isgififtiooqui agai vaa is-
maacada apaga gififiiooqui isSmaacada apaan caiti
Amo trompeta dai povaifitatadai:

—Tasadifii baigovai nai aana gataagidana istu-
maasi apadufiia agai —ifitatadai agai.

2 Dai todian duucai Diuusi Ibaada gifimaa
guvucadagai antai taa aana amo daicarui
gaducami istavaagiara caaca. Dai godaicarui
dan daja Diuusi. 3 Agai saalicada dadadacai

poduucai isduucai dadadacai ojoodai namaacami
ismaacada jaspe taagidu dai cornalina taagidu.
Dai godaicarui sicoli caaca amo quijonali dai
dadadacai poduucai isduucai dadadacai amo
odal namaacami ismaacada esmerelda taagidu.
4 Dai godaicarui gaducada sicoli taa aana aapa

amo coobai dai maacova daraicarui_siaaco
daraaja amo coobai dan maacova cacaaliodami

tooto yuucuscami, dai vaascatai gantuutusaca

amo cooronai oorocada duufiisicami. > Daida
daicaruiaifidara vapadocai dai coponai, daida

adaicarui vuidara daraaja cuvaracami cucuudagi.
Acucuudagi arapan ducami Diuusi Ibaada. Agai
agai dai nuucada avaavoitudadami ismaacada
ganampaidi cuvaracamipara quiiquiara. ¢ Daida
adaicarui vuidara caa tapalica dai gaa suudagi
maasi dai vidrio maasi aapa.

Daida adaicarui sicoli guuca maacova Diu-
usi tataaaficaruda ismaacada vaasi tuucugadara
daraaja vuupuida. 7 Aapagadada apaa maasi Amo
mavidi, daida agamai apaa maasi amo tuuru, daida
agamaiviaa oodamivuivasada, daida agamai apaa
maasi amo baagai dai daigigi. 8 Vaa maacova viaa

naanadami aanai. Dai daamadara dai utadara
aanada muumujidu vuupuida. Dai tasara dai tu-

cara agai mosfioocaifia dai pocaitifia:

Aapi garDiuusiga saalicada maisoimaasi ivueeyi.
Aapi garDiuusiga saalicada maisoimaasi ivueeyi.
Aapi garDiuusiga saalicada maisoimaasi ivueeyi.
Aapi garDiuusiga saalicada viaa guvucadagai.
Maiquiaa caquivacai oidigi abiaadara oidaga aapi.
Dai quiaa oidaga aapi.

Dai tomastuigaco oidaca agai.

Pocaitimi acacaisi.

9 Dai siuu duucu acacaisi caaga Hioocadagi
agal vaatara ismaacada agaa daicaruli dan
daja, ismaacada tomastuigaco oidaga, dai
siuu duucu acacaisi siaa duutudaifa agai,
dai siuu duucu Dbaigaliaracada fioocadagi
agai, 10 aida gia aamo coobai dan maacova
cacaaliodami gantootonacada guguucaifia agai
vuidara ismaacada tomastuigaco oidaga dai siaa
duutudaifia agai. Dai agai vuidara daraasaifia
gancooronaiga dai pocaiti:

11 GarDiuusiga, garbaitacaaacamiga aapi gia viaa
saalicami isvaasi oodami caaga fiioocadagi
aapi gavui,

daida isvaasi oodami gasiaa duutuadagi.

Aapi saalicada viaa guvucadagai daida idui
vaasiaacatai cascada.

Aapi idui vaasiaacatai dai nuucada aapi
vaasiaacatai poduucai ipalidi aapi cascada.

Caiti acacanliodami.

S

1 Dai amaasi taa aana Diuusi isdaja agaa
daicarui daama daaga amo liivru ganooviara
saalisa padara. Aliivru aramo papeli tavaducami
biisapicami dai aipadara oojisi dai CAAga cuupi
arastudi cuvaracamipara seeracada. 2 Dai taa

aana amo Diuusi taaaflicaruda ismaacada viaa
guvucadagai dai agai cavami fiioocai dai tacacai:

—¢Voora agai dai saalicada caa tuiga dai
cascada viaa saalicami iscuupiocoagi idi liivru
dai aaligagi? —caiti Diuusi taaafiicaruda.

3Damos maidada ami tomali amaadutai tomali
tavaagiaifidara tomali oidigi daamaifidara tomali

oidigi utadara ismaacada isistutuidiiscuupiocoagi
aliivru dai naidagi aoojai. 4 Aida gia cavami sosua
aana maitiipucatai tomali amaadutai ismaacada
viaa saalicami iscuupiocoagi aliivru dai naidagi
aoojai. 5 Amaasi amaadutai acacaaliodami po-
vaifitatadai:

—~Casi maisuaacada aapi Vuaana. Cadivia
amo caali caa tuigacami ismaacada vaamioma
istutuidi isaDiaavora dai goovai gia viaa
saalicami ismaigovai daasagi goseera Vvaa
cuvaracamiparaifidara. Idi caali agai dai
taaanai aJudeea davaariara oidacami dai idi vaa
arcajiudada arai Davicaru —ifitatadai acaliodami.

6 Amaasi taa aana amo caali masmaacada
Cafiiiru aagaifia. Dai ami caaca agaa daicarui
val vaasofiioma guuca amaacova cacaisi dai
arana daraaja aamo coobai dan maacova
cacaaliodami vai ami saagida caaca acaali.

Dai caa maasi noonovidara dai aacasodara
masiaaco daadagarai claavocada dai caa maasi

oonomadara masiaaco sal mastaicada dai muaa.
Dai cuvaracamiga aagada agai dai cuvaracamiga

vuupuida.  Avuupuida arapan ducami Diuusi
Ibaada ismaacada ootoi Diuusi vaasi oidigi
daama. 7 Agai vaa caali miaadara caquiva siaa
daja Diuusi agaa daicarui daama dai daaga
aliivru ganooviara saalisa padara. Taida acaali
bai aliivru. 8 Dai aidasi bai agai aliivru amaacova

cacaisi aamadu aamo coobai dan maacova
cacanliodami gantootonacada guuquiva acaali

vuidara. Dai vaascatai daadaga aamo arpa agai
ariivacarui. Dai daadaga aamo aali ooro aasocoli

susuudacami cubimidali. Agai arapan ducami

amaamadaragada avaavoitudadami. 9 Daida agai

ganal amo naidaga utuducami aagaitai Suusi

Cristo dai pocaiti:

Aapiviaa saalicami isbaiyagi goliivru dai ismaigo-
val daraasagi aseera ismaacadacada aras-
tudi goliivru.

Aoodami gamuaa aapi pasai poduucai caagacara
vuvaidana aapi mui naana maasi oodami-
aifidara naana maasi fiioocadami, aipaco
gAagar quiiquiara oidacami, dai vaasi oidi-
giaifidara.

10Dai aapi acovai garvuvaitu tasai soifia taaanaifia
Diuusi rarai duucai,

dai tasai ivuaadana Diuusi aaduifidada papaali
duucai siaa duutudai Diuusi garooga.

Dai taaanadamu aatama oidigi daama oidacami.
Caiti agai.

11 Amaasi gaamucu nanaava aana dai taa
mui mil Diuusi tataaafiicaruda ismaacada agaa
daicarui sicoli daraaja asmadu amaacovai cacaisi
dai acacaaliodami. Dai caa aana isvaascatai agai
gangara fioocai 12 dai pocaiti:

Muaa aoodami acaali ismaacada Cafiiiru aagaifia
avaavoitudadami.
Agai vaa agai dai saalicada viaa saalicami, dai

maata caa vaasiaacatai. Daida artuidacami
vaaslaacatal.

Dai aliasi viaa guvucadagai dai aliasi gaaagai
isvaasi oodami siaa duutuadagi agai,

dai iscaaga fioocadagi agai vui aapa.

13 Dai caa aana isfiioocai aApa Vaasiaacatai istu-
maasi Diuusi idui tavaagiara dai oidigi daama dai
davaarai uta dai agaa suudagiara dai pocaiti agai:
Aliasi gaaagai isvaascatal siaa duutuadagi

agal ismaacada agaa daicarui dan daja
aamadu agai ismaacada Cafiiiru aagai

avaavoitudadami.
Dai aliasi graagai iscanga fioocadagi agai vui.

Agai gia saalicada viaa guvucadagai dai viaa
saalicami aapa.

Dai aatama ipalidi isvaascara viaaca agai saalicami
dai guvucadagai.

Dai isvaascara vaascatai caaga Hioocadagi agai
.. Vaatara. L .
Daida issiaa duutuadagi agai tomastuigaco.

Poduucai ganai agai.

14 Daida amaacova cacaisi apiafiiooquimi dai
pocaiti:

—Poduucai aapa duuna —caiti.

Daida aamo_coobai dan maacova cacaaliodami
gantootonacada guuquiva agai vuidara ismaacada

tomastuigaco oidaga dai siaa duutudai agai.

6

1 Amaasi taa aana isagai ismaacada Cafiiiru
aagaifia avaavoitudadami maigovai dai aseera
amapacara ismaacadacada arastudi aliiru. Dai caa

aana iscavami fiioo Amaadutai Aamaacova Cacaisi.
Dai apan caiti copondami dai povaifitatadai:

—iDimi dai naida amo istumaasi! —ifitatadai
agail.

2 Antai gaamucu nanaava aana dai taa amo
cavayo tojacami vai dan daitugai amo caali dai

ganooviara bacati amo uus gaatoi. Dail agai
gacaasati amo coronai masmaacada maa dai
maiduadicuitai imai dai apamu gamaitaquimi
cocodiara.

3 Aidasi agai ismaacada Cafiiiruu aagaifia
avaavoitudadami maigo dal aseera aapa
amapacaraifidara ismaacadacada arastudi
Alilvru caa aana iscaiti agooquirdada caisi dai
povaifitatadai:

—iDimi dai naida amo istumaasi! —ifitatadai
agail.

4Dai gaamucu nanaava aana dai taa Aamo cavayo
vagicami dai dan daitugai amo caali. Matai acaali
maa Amo gaa mastai dai maa saalicami sai coco-
tuldifia oodami tami oidigi daama oidacami dai
sai aipacoga gancoodaifia.

5> Dai agai ismaacada Cafiiiru aagaifia
avaavoitudadami maigo dal aseera aapa
amapacaraifidara ismaacadacada arastudi aliivru,
dai caa aana iscaiti amai caisi dai povaifitatadai:

—iDimi dai naida amo istumaasi! —ifitatadai
Agail.

Dai gaamucu nanaava aana dai taa amo
cavayo tucucami vai dan daitugai amo caali dai
ganooviara bacati Amo vaatatudacarui. 6 Dai caa
aana aAmo fiooqui Arnaacova cacaisi saagidaifidara
vai pocaiti:

—Mosacaasi amo litro taligi gamaitacai amo
tasal aa duifidagaicada. Dai vaica litro sevada
gamaitacali amo tasai aa duifidagaicada. Damos

adsaiti aamadu avino maitavar vaamioma
namaquiada.

7 Dai agai masmaacada Cafiiiru aagaifia maigo
dai aseera aapa amapacaraifidara ismaacadacada
arastudi aliivru dai caa aana iscaiti agamai caisi
dai povaifitatadai:

—iDimi dai naida amo istumaasi! —ifitatadai
Agail.

8 Antai gaamucu nanaava aana dai taa amo
cavayo vuaamacami dai dan daitugai amo caali
ismaacada viaa saalicami iscoodadagi oodami.
Dai agai gooquiara imai amai ismaacada viaa
sanlicami isvaidaquiagi oodami maaca siaaco
ajloopai acoidada.

Daiagaiismaacada viaa saalicamiiscoodagi mui
oodami. Agai coodaifia oodami cocodiara, dai biu-
ugigaicada, dai cocodagaicada, dai cacaisicada.

9 Aidasi agai ismaacada Cafiiiru aagaifia
avaavoitudadami maigo dal aseera aapa
amapacaraifidara ismaacadacada arastudi aliivru

tan aana aaltar siaaco siaa duutudai oodami
Diuusi dai aaltar uta daraaja aiibaada acoidada

ismaacada gacooditu vaavoitudaitai Diuusi
Niooquida dai gaaagiditai Diuusi fiiooquida.

10Dai agai cavami fiioocai dai pocaiti:

—Garbaitacaaacamiga aapi gia tomali amo
imidagai maisoimaasi ivueeyi dai aapi gia
VAASCATA 1vueeyl vaasi pastumaasi aagai saida
ivuaada agai. ¢Asta siaascada naidamu aapi
aoodami oidigi daama oidacami ismaacada
arcaaga ivuaadami dai ismaacada armaicaaga
ivuaadami dai soimaasi taatatuldamu aapi agai
ismaacada garcoi? —caiti agai.

11 Amaasi baitachaacamigada agai maa
avaavoitudadami iibaada yuucusi tootoacami dai

potatadai sai ganiibastana aapa chaaqui tasai. Dai
sai quiaa oidaga oidigi daama aamoco aadufida
vaavoitudadami ismaacada ivueeyi Suusi Cristo

aa duifidada. Dai sai amaivaavoitudadami cooda
agai agal aapa poduucai isduucai gancooditu agai

sai cascada gaaagail isnanaraca agai aapa chaaqui
tasai.

12 Dai naidi aana aidasi agai ismaacada Cafiiiru
aagaifia avaavoitudadami maigo dai aseera aapa
amapacaraifidara ismaacadacada arastudi aliivru.
Dai taa aana iscavami gigivuli oidigi daida isatasai
tucutu apan maasi icuusi tuucucami. Daida
amasaadai aarai gadui vaasi, 13 daida asisiaavugai
suuli matan davaarapi poduucai isduucai su-
uligai uusi iibiada siaascada cavami avardagi.
14 Dai tavaagi gabiisa apan duucai amo papeli
dai maitamaastu. Dai vaasi gigiidi sibaacoga gu-
uquiva dai vaasi aamapacara siaaco sicolimadi
suudagi sibaacoga guuquiva. 15 Daida ararai
oidigi daama oidacami ganasto taatajovai dai
vaapavuli saagida aamadu aa tataaanadami, dai
ariricu, dai asandaaru tataaanadamigada, dai is-
maacada viaa saalicami, dai apipioofii, dai is-
maacada maitarpipioofii aapa. 16 Daivaascataiagai
potatadaifia agigiidi dai avaapavuli:

—Gardaamavar suuligi dai garasto vai
maitartaangana Diuusi agaa daicarui daama daja
val maisoimaasi gartaatatuldana agai ismaacada
Catiiiru aagaifia avaavoitudadami.

17 Caaayi istuigaco  Diuusi  soimaasi
gartaatatulda agai dai tomali amaadutai aatama
maitistutuidi iscaagacara vuvaquiagi —tatadai
Agal.

7

1 Dai taa aana maacova Diuusi tataaafiicaruda
isguuca maacovapara oidigi soosonara dai
soobidaca avaali sai maivustaifia oidigi daama,
tomali agaa suudagi daama, dai sai maioifidifia
tomali amo uusi. 2 Dai taa aana aapa Amoco

Diuusi taaaflicaruda vai siaali amadara imai
dai bacati Diuusi seeyogada. Diuusi agai dai

tomastuigaco oidaga. Daida aDiuusi taaafiicaruda
gagar lifia dai potatadai agaa maacova Diuusi

tataaaficaruda ismaacada viaa saalicami issiaa
duaadagi naana maasi istumaasi oidigi daama

dai agaa suudagiara:
3 —Maitavar siaa duaada tomali amo istu-
maasioidigi daama tomali agaa suudagiara tomali

uusi asta siaascada coocovara daraasi aatama
avaavoitudadami Diuusi seeyogada —tatadai Diu-

usi taaafiicaruda.

4Dai caa aana isgaaagai siaaquiatai viaa Diuusi
seeyogada. Agai ajaga amo siento dan goo coobai
dan maacova mil ajudidiu cajiudada saagidi-
aifidara. 5 Judd cajiudada saagidiaifidara ajaga
baivustaama dan goo mil ismaacada viaa Diuusi
seeyogada, dai Rubén cajiudada saagidiaifidara
ajaga aapa baivustaama dan goo mil ismaacada
viaa Diuusi seeyogada, dai Gad cajiudada saagidi-
aifidara ajaga aapa baivustaama dan goo mil, 6 dai
Aser cajiudada saagidiaifidara ajaga aapa baivus-
taama dan goo mil, dai Nefatali cajiudada saagidi-
aifidara ajaga aapa baivustaama dan goo mil,
dai Manases cajiudada saagidiaifidara ajaga aapa
baivustaama dan goo mil, 7 dai Simeon cajiudada

saagidiaifidara ajaga aapa baivustaama dan goo
mil, dai Levi cajiudada saagidiaifidara ajaga aapa
baivustaama dan goo mil, dai Isacar cajiudada
saagidiaifidara ajaga aapa baivustaama dan goo
mil, 8 Dai Sebuldn cajiudada saagidiaifidara ajaga
AApa baivustaama dan goo mil, dai Osee cajiudada
saagidiaifidara ajaga aapa baivustaama dan goo
mil, dai Benjamin cajiudada saagidiaifidara ajaga
AApA baivustaama dan goo mil.

9 Dai gooquiara gaamucu nanaava aana dai

taa mui naana maasi oodami naana maasi
fioocadami, aipaco gagar quiiquiara oidacami

vaasi oidigiaifidara.  Dai agai moguuca agaa
daicarui vuidara dai agai ismaacada Cafiiiru
aagaifia avaavoitudadami wvuidara. Noodami

saalicada muidu, tomali amaadutai maitistutuidi
isacaldagi. Dai gaaadaca yuucusi tootoacami

dai gannoonoviara daaga palma aagada. 10 Dai
vaascatai gagar iifiacai dai pocaiti:
Diuusi agai dai gogaa daicarui daama daja.

Dai goovai aamadu gogamaiismaacada Cafiiiru aa-
gaifia avaavoitudadami caagacara vuvaidi

. oodami. . o
Caiti agai. 11 Dai taa aana isagaa daicarui sicoli

guuca acacaaliodami aamadu amaacova Diuusi

tataaaficaruda dai vaasi agai sicoli guucai vaasi Di-

uusi tataaaficaruda dai agai davaarapi cuiqui siaa

duutudaitai Diuusi dai 12 pocaiti:

Poduuquiava. Aliasiipalidi aatama isvaasi oodami
caaga fiioocadagi

Diuusi vui baiganaliaracada tomastuigaco.

Agiava agali dai saalicada caa maata caa
vaasiaacatai,

dai saalicada viaa saalicami dai guvucadagai,

dai vaasi oodami gaaagai issiaa duutuadagi agai
tomastuigaco.

Poduuquiava.

Caiti Diuusi tataaafiicaruda.

13 Amaasi amaadutai acacaaliodami gifitacacai
dai povaifitatadai:

—¢Voora 1di dai ganaadaca yuucusi tootoacami
daivaadara dada goovai? —ifitatadai.

14 Antai aana aa noragi dai potatadai:

—Aapi gia maata aana gia cho —tatadai aana.

Tai agai povaifitatadai:

—Idi agai dai oidigi daamaifidara dada.
Maaca siaadara dada goovai saalicada soimaasi
taatamai oodami damos caagacara vuvaja idi
vaavoitudacai acaali ismaacada Cafiiiru aagaifia

avaavoitudadami. = Goovai muu curusiaba
tai aasi aarada dai poduucai oigali goovai

soimaascamigada avaavoitudadami. 15 Cascada
Diuusi vuidara guuca goovai dai tasara dai
tucara ivueeyi Diuusi aa duifidada tami siaaco
oidaga Diuusi. Dai Diuusi nuucada goovai
asmadu daacatai. 16 Camaibiuugicofiicamu
goovai tomali camaitonocofiicamu, tomali
camaisoimaasi taatacamu goovai toifidaligada
tasai. 17 Goovai ismaacada Cafiiiru aagaifia
avaavoitudadami mocaaca agaa daicarui vuidara
siaaco Diuusi dajatai gataaanai. Goovai aragai
dai apianuucadacamu govaavoitudadami
vai baiganaliaracada oidacana. Dai goovai
taagidamu agai siaadara vusanai suudagi

ismaacadacada viaacana oodami ibadagai utudui.
Dai tomastuigaco oidacamu goovai aamadu. Dai
maitiipucamu istucada soiganaliadagi oodami
—Iifitatadai agai.

8

1 Aidasi agai ismaacada Cafiiiru aagaifia
avaavoitudadami maigo dai aseera aapa
amapacaraifidara ismaacadacada arastudi aliivru
aida gia maitadatu tomali amo istumaasi tajucami
ora tavaagiara. 2 Amaasi taa aana acuvaracami

Diuusi tataaaflicaruda ismaacada Diuusi vuidara
guuca. Matai maa aamoco trompepeta. 3 Dai

gooquiara divia aapa amai Diuusi taaaficaruda

dai amo ooro aasocoliara bacati cubimidali dai
aaltar vuidara caquiva agai. Aaltar oorocada

duiiisi dai mocaaca agaa daicaruda Diuusi
vuidara. Matai maa Diuusi taaaflicaruda gaapi

cubimidali sai maidana aaltar daama siuu
duucu avaavoitudadami daanaidagi Diuusi.

4 Aidasi Diuusi caa isdaanai avaavoitudadami
tasal cubusigada acubimidali ismaacada maji

ADiuusi taaafiicaruda dai Diuusi vuivasadara
aayi. 5 Amaasi aDiuusi taaafiicaruda bai aasocoli

ismaacadara mamaidi agai acubimidali dai
suudagi tutupali aaltar daamaifidara dai daitu
agai aasocoli oidigi daama dai oidigi cavami
copofiimi dai vapadoquimi, dai gigivuli adavaarai.

~ 6 Amaasi acuvaracami Diuusi tataaafiicaruda
ismaacada ganooviara daadaga aamo iivacarui

baigandui dai gaiiva agai.

7 Daida apaga iiva amaadutai Diuusi
tataaafiicaruda gatrompeta tai duudu taaayi dai
tai dai aarai oidigi daama. Dai baitoma tajucami
oidigi daama mai vaasi auusi axmadu avasoi.

8 Tai gooquiara amai Diuusi taaafiicaruda iiva
galivacarucada matai agaa suudara daitu amo is-
tumaasi aApaa maascami amo gaa giidi ismaacada
majimi dai baitoma tajucami agaa suudagi aarai
ganaato. 9 Dai baitoma tajucami vaasi avatopa
aamadu vaasi ACACAiS agaa suudara oidacami coi,
dai baitoma tajucami avapaarcu ugidagai.

10 Amaasi amai Diuusi  taaaflicaruda iiva
galivacarucada tai gali amo siaavugal gaducami

tavaagiaifidara dai majimi apan duucai amo
cuudagi dai baitoma tajucami ajaaquiara dai
baitoma tajucami aamapacara siaaco vusanai
suudagi gai. 11 Asiaavugai Ajenjo taagidu. Agai
Aramo muuquigami dai sivu. Cascada baitoma
tajucami asuudagi oidigi daama sivutu dai mui
oodami coi yaacai asuudagi sivucada.

12 Tai gooquiara amai Diuusi taaafiicaruda
iiva galivacarucada tai baitoma tajucami atasai
tucagamutu dai baitoma tajucami amasaadai
tucagamutu dai baitoma tajucami asisiaavugai
tucagamutu aapa dai poduucai maisicaaga
tonoraga tasara dai vaamioma tucagamu tucara.

13 Amaasi gaamucu nanaava aana dai taa aana
istavaagiara daigigi amo Diuusi taaafiicaruda dai
caa aana iscavami hiooquimi dai pocaitimi:

—iSaalicada  soimaasi taata agal  vaasi
oodami oidigi daama oidacami siuu duucu
iivagi ganiivacarucada gogaa vaica Diuusi
tataaaficaruda! —caiti agai.



APOCALIPSIS 9:1 XXViii APOCALIPSIS 9:9

9

1 Tai amai Diuusi taaafiicaruda iiva
gaiivacarucada antai taa aana amo Diaavora

taaaflicaruda davaarapi daja ismaacada gai
tavaagiaifidara Apan duucai amo siaavugai. Matai
maa agal Amo yaave sai cupiocona acuparagada
agan dagai ismaacada saalicada tuucavaga dai
tucagamu. 2 Tai agai cupioco acuparagada agaa
dagai tai abiaadara vuusai cuubusi poduucai
isduucai vusanai cuubusi Amo gaa oorofiaifidara.
Dai maimaastu atasai saalicada cubima oidigi
cascada. 3Dai cuubusiaifidara vuvaaja soosoyi dai
oidigi daama tuali nanaayi. Matai maa asoosoyi
guvucadagai sai cacaayifia oodami apan duucai
nanacasarai. 4 Matai maimaa asoosoyi oigaragai
iscuaadagi vasoi tomali uusi mosviaa agai
oigaragai iscacadagi noodami ismaacada maiviaa
Diuusi seeyogada coocovadara. 3> Damos maiviaa
agal oigaragai iscoodadagi oodami gancaicada
moscoocotuldifia agai taama masaadai. Dai
caida apan tadaga nacasarai caida. 6 Amaasi
coiya aliadamu aoodami taatacatai ASoosoyi caida
damos maitistutiadamu iscoiyagi.

7 Asoosoyi Apa mamaasi caapayo ismaacada vuu
ajioopai sandaaru siaascada gacocoda agadagi.
Daida AS00s0yi gantuutusaca aAmo istumaasi 0oro
cooronai maasi. Dai vuivasada agai apaa maasi
oodami vuivasada. 8 Dai cuupada agai Apaa maasi
ooqui cuupada. Dai taatamuda agai apaa maasi
mavidi taatamuda. 9 Dai agai ganaadaca va-
paifiomi vapasaragai. Dai siuu duucu nanadagi
agaiaanada apan caitifia mui carru ismaacada va-
paifisacai caapayuvaida oodamidadarai siaascada

gacocoda agadagi. 19Daida asoosoyi baabajida apa
maasi nanacasarai baabajida dai ganbaabajicada
gacacaayl agai val taama masaadai cococana
caida. 11 Daida asoosoyi viaa gantaaanadamiga.
Dai agai vaa viaa saalicami isgataaanadagi agaa
dagiara siaaco saalicada tuucavaga. Dai evreocada
Abadon aagaifia aoodami dai giliegocada Apolidn
aagaifia noodami ismaacada gamuaacami taiya
Alidi.

12 Casi apadui amo istumaasi soimaascami is-

maacada apaduili agaitadai damos quiaa viaaga
AAPA g0O0Ca.

13 Tai amai Diuusi taaafiicaruda iiva gatrompeta.
Daida agaa daicarui vuidara caasca amo altar

oorocada duiiisicami dai vaa maacova siisisodara
guuca uusi aApa maasi vaacasi aagada. Dai aidasi

iiva aDiuusi taaafiicaruda gatrompeta antai caa
aana Amo fiooqui ismaacada aaltar aagada saagidi-
aifidara caidatu. Diuusi vuidara daja aaltar.
14 Daida afiiooqui potatadai aDiuusi taaaficaruda
ismaacada gaiivaitadai:

—Uupasafii amaacova Diuusi tataaafiicaruda is-
maacada vuupuli agaa aqui Eufratesi ugidana
—tatadai afiiooqui.

15 Tai agai uupai amaacova Diuusi
tataaaficaruda sai coodana baitoma tajucami
oodami oidigi daama oidacami. Tavapi nanara
ngai taida aayi istuigaco gacoodi agai agai. Diuusi
maatacatadai ismaacada uumiara dai ismaacada

masaadara dai ismaacada tasara dai siuu duucu
apadufiia agaitadai gomaasi. 16 Dai mai aana

siaaqui sandaaru caapayu daama daraitugai dai

aamadu ajioopai amaacova Diuusi taaafiicaruda
dai agai ajaga goo siento mil mil.

17 Dai taa aana ismaasi acaapayu aamadu
asandaaru. Asandaaru gantaagiana daraasaca
AAMO  gAgAr Vvapaifiomi cacaparacami agai
laalachi vapaagi dai laalachi tataadogi dai
laalachi vuaama. Daida acaapayu moomoda
Apa maasi mamaavidi moomoda. Daida
acaapayu uusudaaifidara vusanai tai aamadu
cubusi aamadu asufre. 18 Dai baitoma tajucami
aoodami oidigi daama oidacami coi gotaicada
dai gocubusicada dai goasufrecada ismaacada
vusanai acaapayu uusudaaifidara. 19 Acaapayu
viaa guvucadagai ganuusara dai ganbaabajiara.
Baabajida agai apa mamaasi cocooyi moomoda
vai agaicada cacaayi agai oodami.

20 Damos gogaa oodami ismaacada maicoi
vaasi gomaasicada ismaacada vusanai acaapayu
uusudaaifidara dai baabajida caidacada, maiama
duucai gantatagito dai camaisoimaasi ivuaadagi.
Baiyoma apiasiaa duutudai agai aDiaavora

tataaafiicaruda aamadu_aooro momoono daida
aplata momoono daida abronse momoono

daida aojoodai momoono daida auusi momoono
ismaacada maifiaanaai tomali maitataacaidaga
tomali maiajioopai. 21 Daida aoodami
apiagancoodaifia dai apiagataapaidifia dai
apiagoogosi ganducamicana dai apiagaaasidifia.

10

1 Amaasi taa aana amai Diuusi taaafiicaruda.
Aliasi viaa guvucadagai agai dai tavafiimi

tavaagiaifidara amo icomai saagida dai mooda
daama caaca amo quijonali. Vuivasada agai
dadadacai apan duucai atasai dai caacaida apa
maasi gooca gagar uusi maadami. 2Dai ganooviara
bacati agai amo liivru cupioquifiicami dai amaasi
suudara caisa agai gaacaso saalisa padaracada dai
agamaicada davaarapi caisa. 3 Amaasi aDiuusi
taaafiicaruda cavami 1iifia apan duucai amo
mavidi. Dai aidasi iifia agal aida gia cavami
copoi oidigi cuvaracamioco. 4 Tai acovondami
Nioo nai aana ooja ifiagaitadai istumaasi aagai agai
damos caa aana amo fiooqui tavaagiaifidara vai
povaifitatadai:

—Maitiaagada iscaiti acovondamidaimaitiooja
—Iiftatadai afiiooqui.

> Amaasi aDiuusi taaafiicaruda ismaacada agaa
suudara dai davaarapi caisaca taiyago vafigi
ganovi saalisa padara. 67 Dai aagai agai sai maata
Diuusi agai ismaacada tomastuigaco oidaga daida
idui atavaagi dai oidigi dai agaa suudagi dai
vaasiaacatai istumaasi oidaga dai pocaiti:

—~Casi  apadufiia agai istumaasi Diuusi
aagidi gafiniooquituldiadamiga saida apadufiia
agai. Siaascada aiyagi istuigaco acuugatara
acuvaracamiaifidara Diuusi tataaafiicaruda iivagi
gailvacarucada casi apaduufiimu istumaasi aagidi
Diuusi gafiifliooquituldiadamiga.

8 Daida afiiooqui Apamu gifiiooqui tavaagiaifidara
dai povaifitatadai:

—Maacai bai aliivru cupioquifiicada ismaacada
daaga Diuusi taaafiicaruda ismaacada agaa suudara
dai davaarapi caisaca —ifitatadai afiiooqui.

9 Antai aana ii siaaco caaacatadai aDiuusi
taaafiicaruda dai aagidi aana sai gifimaacana aliivru

tai agai povaifitatadai:

—Baifii dai uga. Gatafiiara yoovicamu goovai
Apan duucai saivoli damos gavoocara sivucamu
goovali —ifitatadai agai.

10 Antai aana bai aliivru dai uu, vai gifitafiiara caa
yoovi apan caaca saivoli damos gooquiara sivutu
gifivoocara. 11 Tai agai povaifitatadai:

—Aapi viaa isapamu fiooquituldiagi Diuusi
oodami saagida, dai mui gagara quiiquiara dai
oodami naana maasi fiioocadami saagida dai mui
rarai vuitapi —ifitatadai agai.

11

1 Matai gifimaa amo tootoicami apavidacarui
AmMO metro aasi tavadocami daida gifitajai aADiuusi
taaafiicaruda dai povaifitatadai:

—Caquivani daida gotootoicamicada apavida
Diuusi quiida. Dai apavidafi aaltar. Dai acaldafii
vaasi ismaacada moguuca dai siaa duutudai Diu-
usi. 2Damos quiidigana gia maiapavida atuisiqui
ami aragai vaatara ismaacada maitarjudidiu. Dai
vaic uumigi dan tajucami agai siaa vuaada agai
AgagAr quiiqui ismaacada Diuusi aco vuvaitu sai

ami siaa duutudaifia oodami. 3 Dai Diuusi ootosa
agal gooca gafiifliooquituldiadamiga sai gaaagidifia

vaic uumigi dan tajucami istumaasi idufiia agai
agai. Dai agai ganaadaca agai yuucusi tutuucu-
cami —ifitatadai agai.

4 1di gooca cacaali Diuusi vuidara guuca apan
duucai agooca oliivosi daida agooca veela

daraasacarui. Diuusi agai dai taaanal vaasi
oidigiara. 5> Isaoodami soimaasi taatatuldia
aliadagi aDiuusi fifiiooquituldiadamigada aida gia
tafiiaifidara vusaimu tai dai coodamu agai. 6 Idi
gooca fifiiooquituldiadami viaaca agai guvucadagai
iscuupacagl atavaagi vai maiduucudagi siaa
tavapi ajioopada agai tami oidigi daama dai
gaaagiadagi Diuusi fiiooquida. Dai viaaca agai
guvucadagai aapa istaaanada suudagi sai aarai
gananaatoifia, dai issoimaasi taatamituldiadagi

oodami naana maa81 istumaasicada siaascada
ipaliadagi agai. 7 Damos siaascada naatuagi

agal ganaa duifidaga aida gia vusaimu agaa Caisi
omaligami agaa daagiaifidara dai cocodamu
aADiuusi fifliooquituldiadamigada dai coodamu.
8 Daida wvaic tasai dan tajucami acoidada
tuutucugada mosvaatacamu caayara Agaa quUilyara
siaaco gasiisatu curusiaba gartaaanadamiga.
Sodoma dai Ejiipitu aagaifia aoodami agaa quii
soimaasi ivuaadatai oidacami. 9 Dai vaic tasai
dan tajucami oodami mui gagar quiiquiaifidara

dai oodami naana maasi flioocadami dai
vaasi oidigiaifidara naijadamu tuutucugada
agal dai maidagitamu agai isyaasagi tomali
amaadutai. 10 Dai oodami vaasi oidigi daama
oidacami iduufiimu vagimi coocai agooca Diuusi
nifiiooquituldiadamiga. Dai aipacoga ganoidamu
naana maasi istumaasi baiganaldiacai. Idi gooca
Diuusi fifiiooquituldiadamigada saalicada soimaasi
taatamituldifia aoodami cascada baiganali
aoodami coocai agai. 11 Damos vaic tasai dan
tajucamicada Diuusi duduaacali agooca cacaali
tal agai vaapafi. Dai vaascatai ismaacada taa agai

saalicada dodoaadimu naiditai. 12 Amaasi agooca

Diuusi fifiooquituldiadamigada cai amo fiooqui

iscavami fiiooqui taAvaagiaifidara dai potatadai:
—Taataidivurai tan tacavi —tatadai afiiooqui.

Tai agai taatasai motavaagiamu amo icomai
saagida vaida sasaayuda taagigi. 13 Tai otoma
cavami gigivuli oidigi tai suuli mui baabaqui tai
cuvaracami mil coi oodami. Daida agaa oodami
ismaacada vii saalicada dodoaadimu dai pocaiti
sai saalicada viaa guvucadagai Diuusi ismaacada
tavaagiara daja.

14 Casi apadui amo istumaasi soimaascami
ismaacada apadufii agaitadai damos otoma
apadufiia agai aapa Amoco istumaasi soimaascami.

15 Taida acuugatara acuvaracamiafidara Diu-
usi tataaafiicaruda iiva gaiivacarucada tai caidatu
Nioocadami tavaagiara. Agai cavami fioocai dai
pocaiti:

Sivi gia caaayi istuigaco gataaanada agai Diuusi
garbaitacaaacamiga aamadu
ACristo vaasi oidigi daama siaaco taaanai oodami.

Dai tomastuigaco taaanada agai Diuusi aamadu
ACristo.
Caiti afliooqui.

16 Amaasi aamo coobai dan maacova
cacaaliodami ismaacada gandaraicaru daama
daraaja Diuusi vuidara davaarapi cuiqui dai siaa
duutudaimi Diuusi 17 dai pocaitimi:

Baigaralidi aatama aapicada garDiuusiga.
Saalicada viaa aapi guvucadagai dai

aapi maiquiaa caquivacai oidigi abiaadara oidaga
dai quiaa oidaga, dai tomastuigaco oidaca
agai.

Aapi cabal gasaalicamiga gaducami dai casi
taaanada agai oidigi daama.

18 Dai mui oodami muiyapacara oidigi daama
oidacami cabaacoi aapi gavui.

Damos caaayi istuigaco aapi baamu agai agai vui.

Dai caaayi istuigaco naidamu aapi vaasi agai
ismaacada cacol ismaacada  aArcaaga
ivuaadami dai ismaacada maitarcaaga

ivuaadami.

Dai caaayi istuigaco maaquiagi aapi naana
maasi istumaasi cacaagaducami
gafiifiiooquituldiadamiga aamadu
avaavoitudadami, ivuaadatal agal gaaa
duifidaga.

Aamadu vaascatai ismaacada gasiaa duutuadai
tomasi arsoituutuigami siarriricugami.

Dai caaayi istuigaco ugititudamu aapi vaasi agai
ismaacada siaa doodai naana maasi istu-
maasi oidigi daama.

Caiti aamo coobai dan maacova cacaaliodami.

19 Amaasi gacupioco Diuusi quiida ismaacada
tavaagiara caaca vai ami arana daja acajofii is-
maacada viaa aojoodai ismaacadara ooja Diu-
usi gamasaigacada gasaalicamiga. Vai oidigi
vapadoquimi dai covofiimi dai gigivuli oidigi dai
gaApi gal taaayi.

12

1 Amaasi tavaagiara gamaasitu amo istumaasi.
Agaicada gamaatacatadai isapaduilia agai amo
istumaasi soimaascami. Agai ismaacada
gamaasitu aramo ooqui dai agai gaaadaca yuucusi
dadadacadamiismaacada dadadacai apan duucai
atasai. Agai masaadai daama caaca dai gacaasaca

amo cooronai ismaacada viaa baivustaama
dan gooca sisiaavugai. 2 Aooqui noonoacatadai

dai camaraata agaitadai dai iifiacai cococatai.
3 Amaasi gamaasitu aapa amoco istumaasi
ismaacadacada gamaatacatadai isapadufiia agai
AAPA AINO iStumaasi soimaascami. Agai ismaacada
gamasitu aramo gaa caisi omaligami vagicami.

Daida cuvaracami moomo dai baivustaamadu
aagada dai aamo cooronai vaasi moomodara.

4 Dai gabajicada tavaima agai baitoma tajucami
sisiaavugai ismaacada tavaagiara daraaja dai
oidigi daama suuli. Daida acaisi vuidara caquiva
aooqui ismaacada maraata agaitadai dai ugia
agaitadai aali siaafii mosaivusaicai agai. 5 Daida
Aooqui marai, vaida arcaali marada. Dai gaaracai
Agai taaafliia agai vaasi oodami oidigi daama
oidacami dai soimaasi taatamitulda agai agai

vaasi soimaasi ivuaadami. Dai Diuusi baacai
aali siaafii maaca tavaagiana ami siaaco daacatai

gataaanai agaa daicarui daama. 6 Taida aooqui
daivunu maa oidigamu amapacara siaaco

cabaiduitadai Diuusi sai ami daacana vai ami
Diuusi nuucadaca agai vaic uumiga dan tajucami.

7 Tai gooquiara aliasi gancocoda tavaagiara
Diuusi taaafiicaruda Migili aamadu acaisi. AMigili
viaacatadal gasandaaruga vaida acCaiSl aApa.
8 Damos agaa caisi aamadu sandaarugada

agal maitistui ismaitaagi aMigili aamada
sandaarugada agai cascada maitistui isami
tavaagiara daraacagi. 9 Cascada Diuusi matan
suuli tavaagiafidara agaa caisi moduucai
sandaarugada. Agai vaa Aramo cooyi ismaacada
aaqui abiaadara oidigi daama aimaraifia, dai
Diaavora taagidu dai Satandsi vaasi. Agai vaa
agai dai vupuiirumadai mui oodami vaasi oidigi
daama oidacami saagida.

10 Amaasi cai aana Amo fiiooqui tavaagiaifidara
ismaacada cavami fiioo dai pocaiti:

—~Caaayi istuigaco Diuusi saalicada caagacara
vuvaida agai oodami. Casi gartaagi Diuusi
issaalicada viaa guvucadagai agai dai isgataaanai
agal tomasiaacoga dai isSuusi Cristo viaa
guvucadagai. Camatan daitu Diuusi aDiaavora
tavaagiaifidara. ADiaavora agai dai gapiar vuupai
Diuusi vuitapi tasara dai tucara garaadufii
vaavoitudadami sai agai soimaasi ivueeyi.
11 ADiaavora maitistui isvupuiirumadagi garaadufii
vaavoitudadami vaavoitudaitai agai acaali
ismaacada Cafiiiru agaifia oodami ismaacada muu
curusiaba dai aasi aarada aatama garvaatara,
dai aagidacai avaavoitudadami sai vaavoitudai
gomaasi. Dai maiduduaadimu avaavoitudadami
tomasi cooda alidi aa oodami. 12 Aliasi gaaagai
isbaiganaliadagi vaascatai ismaacada tavaagiara
daraaja. Damos sioora oidaga oidigi daama
saalicada soimaasi taata agai axmudu Acacaisi gaa
suudara oidacami. Catavanacai aDiaavora oidigi
daama. Dai saalicada baamucu agai maatacatai
ismaitavapi aimarda agai agai oidigi daama.



APOCALIPSIS 12:13 XXXViii APOCALIPSIS 13:3-4

13 Dai aidasi agaa caisi vagicada mai isDiu-
usi daitu agai oidigi daama aida adaimaifia dai
muaa agai aooqui ismaacada masaadai daama

caaacatadai dai marai amo caali. 14 Damos Di-
uusi maa aooqui baagai aanada sai agaicada

daana oidigamu siaaco Diuusi baidui ammapacara
siaaco nuucadaca agaitadai vaic uumigi dan taju-
cami maacasi abiaadara siaaco daja agaa cooyi.
15 Amaasi acooyi sisivai suudagi gatafiiaifidara
daida idui Amo gaa aqui dai agaicada tavaima agai
aooqui. 16 Damos adavaarai gaa daagacatadai tai
ami vaa asuudagi dai maiaayi aooqui. 17 Amaasi
saalicada baamu acooyi aooqui vui. Dai ii dai
cocoda agai aooqui cajiudada ismaacada aagidi
Diuusi saalicamigada dai apiacaaga vaavoitudai
Suusi Cristo mamaatatuldiaragada.

13

1 Antai aana agaa suudagi ugidana caquiva.
Dai taa aana isvuusai suudagiaifidara amo caisi
gaducami dai cuvaracami moomo dai baivustaa-
madu aagada. Dai aamo cooronai viaa vaasi aa-
gadara. Dai vaasi moomoda daama 00jisi Aamo
fliooqui ismaacada parunai Diuusi. 2 Daida acaisi
ismaacada taa aana apa maasi amo dadavali dai
taatarada agai aApa maasi voji taatarada dai usuda
agai apa maasi mavidi usuda. Agaa caisi vagicada
maa gaguvucadaga dai gasaalicamiga agamai caisi
dai poduucai saalicada viaacatadai guvucadagai.
3-4 Amo mooda acaisi ismaacada agaa suudaifidara
vuusaidai dadavali maasi alia saasaquicatadai dai
muuquiada maascatadai damos dueeyi dai vaasi

oodami oidigi daama oidacami maitaa istumaasi
gantatagitoi dai vaavoitudai issaalicada viaa gu-
vucadagai agai dai siaa duutudai agai. Dai siaa
duutudai agaa caisi vagicada aapa maacacai agai
Agamai caisi mosaasi guvucadagai. Dai pocaiti
aoodami:

—Maitiipu amai apan duucai idi caisi tomali
amaadutai maitistutuidi agai vui —caiti aoodami.

5 Dai Diuusi maa oigaragai acaisi iscaaga
Nioocadagi aagi gavui daida issoimaasi fioocadagi
Diuusi vui dai viaa oigaragai isgataaanadagi vaic
uumigi dan tajucami. ¢ Tai povadui. Saalicada
hiooquidi agai Diuusi dai parunai Diuusi aamadu
agai ismaacada Diuusi aamadu oidaga. Dai
maisiaa duutudai Diuusi quiida. 7 Dai Diuusi
maa oigaragai iscocoda agai Diuusi maamarada
dai maa oigaragai isvaamioma istuidagi. Dai
Diuusi maa agai oigaragai istaaanadagi vaasi
oodami oidigi daama oidacami mui naana maasi
oodami naana maasi fioocadami dai aipaco gagar
quiiquiara oidacami. & Tai vaasi oodami oidigi
daama oidacami ismaacada maioojisi tataarada
aliivrugadara agai ismaacada aCafiiiru aagaifia
oodami, agai gia siaa duutuli acaisi ismaacada
vusai agaa suudagiaifidara. AcCafiiiru agai dai
gamuaatu. Dai agai ismaacada 00jisi tataaragada
Alilvruara tomastuigaco oidaca agai. Maiquiaa
caquivacai oidigi abiaadara oo0jisi oodami
tataaragada aliivuara.

9 Cangavar aagiditai caaca aapima istumaasi
ganoojidi aana. 10 Isaoodami ganvuiyagi daida
ganmamaisa agadagi vaavoitudaitai aapima
Diuusi mosavar dodoli iimada aapima dai dodoli

daraaja aapa maisacarara.  Tomasi aoodami
gancooda aliadagi ganmamaastacada Vvaascara
apiacaaga vaavoitudadagi aapima Diuusi.

11 Antai gooquiara taa aana aApa AMOCO

caisi  ismaacada vuusai davaarai utaifidara.
Acaisi gooca aaga apa maasi cafiiru aagada

damos apan duucai fioocai agal agaa Caisi
vagicada. 12 Matai maa agai vaasi guvucadada
agamai caisi ismaacada suudagiaifidara vuusai
dai dueeyi amooda. Taida acaisi ismaacada
davaarai utaifidara vuusai vuidara caquiva acaisi
ismaacada suudagiaifidara vuusai. Daida acaisi
ismaacada davaarai utaifidara vuusai goguaama
tajai vaasi oodami sai siaa duutudana acaisi
ismaacada suudagiaifidara vuusai. 13 Daida

ACAlSI ismaacada davaarai utaifidara vuusai
ivuaadana naana maasi istumaasi gagarducami

asta tal vaasi taaapafidifia agai tavaagiaifidara
vai vaasi oodami naidifia. 14 Dai gonaana
maasi istumaasi gagarducamicada ismaacada
viaa agal oigaragai isivuaadagi agamai caisi
vuitapi vupuiirumagi agai noodami oidigi daama
oidacami dai tajai saida iduuna Amo moono apa
maasi acaisi ismaacada liquiaquicatadai mooda
mastaicada dai vaascara dueeyi. 15 Matai maa
guvucadagai agamai caisi ismaacada davaarai
utaifidara vuusai sai maacana ibadagai amoono
ismaacada apa maasi agamai caisi sai fioocana
amoono dai gataaanana coodaragai Vvaasi
oodami ismaacada maisiaa duutuadagi. 16 Dai
gatajai aapa tataparagai aoodami noonoviara
saalisa padara siaapa coocovadara. Vaasi
aali dai gagarducami, dai riricugami dai

soituutuigami dai tataaanadami dai pipiooiii.
17Dai tomali Amoco maitistutuidifiaisgasapaadagi
tomali isgagagardagi ismaitaapalicagi acaisi
tataaragadacada siaapa anumerogadacada.
18 AnUimerogada agai arnaadan siento dan vaic
coobai dan naadami. Dai aliasi gaaagai iscaaga
tagituagi dai maata caacagi istaagidu acaisi
mosmaatacai nimerogada agai. Agai vaa numero
Arnumerogada oodami.

14

1 Antai gooquiara tavaagiamu nanaava
aana dai taa isagai ismaacada Cafiiiru aagaifia
avaavoitudadami agiidi ismaacada Sidn taagidu
dan caaacatadai. Dai agai anmadu guucacatadai
amo siento dan goo coobai dan maacova
mil oodami ismaacada 00jisi coocovadara
atataaragada agai ismaacada Caifliiru agaifia
avaavoitudadami dai o00jisi aapa atataarada
oogada agai. 2 Amaasi cai aana isiaa caiti
istumaasi tavaagiara apan caiti mui ajaaqui
dai apan caiti siuu duucu covondagi oidigi
dai apan caiti siuu duucu gaiivadagi muidutai
arpacada, agai ariivacaroi. 3 Dai agai agaa
daicaruda Diuusi vuidara guucacatadai siaaco
guuca amaacova cacaisi aamadu acacaaliodami
dai ganaayi agai amo naidagai utudui. Dai
mosacaasi aamo siento dan goo coobai dan
maacova mil oodami ismaacada caagacara vuvaja
aoodami oidigi daama oidacami saagidaifidara
istui ismaatiagi anaidagai utudui. 4 Agai gia
maigoogosi ganducamicana dai maisoimaasi

ivuaadana. Dai agai saalicada caaga aagidifia
agail ismaacada Cafiiiru agaifia avaavoitudadami.
Dai agai caagacara vuvaja oodami oidigi daama
oidacami saagidaifidara daida arapan ducami
amo oidaragai Diuusi vaatara daida agai vaatara
ismaacada Cafiiiru aagaifia avaavoitudadami.
> Dai agai maiyaatagaifia dai Diuusi caagacara
naidi agai ducami istomali amo imidagai
maisoimaasi iduufiimudai.

6 Amaasi taa aana amai Diuusi taaafiicaruda is-
maacada tavaagi araana daigigi. Agai cabaigadui

isimiagi dai aagidagi oodami oidigi daama oida-
cami istomastuigaco Diuusiipalidiiscaagacara vu-
viadagi oodami mui naana maasi oodamiaifidara
naana maasi fiioocadami aipaco gagar quiiquiara
oidacamidaivaasioidigiaifidara. 7Dai cavami fiioo
agai dai pocaiti:

—Aabiadavurai aapima Diuusi dai caaga
hioocada agai vui. Caaayi siuu duucu agai soimaasi
taatatulda agai sioora maiaagiditai caa gafiooqui.
Siaavar duutuada aapima agai ismaacada idui
atavaagi aamadu aoidigi aamadu agaa suudagi
aamadu vaasi axmapacara siaaco vusanai suudagi
—caiti aADiuusi taaafiicaruda.

8 Dai gooquiara divia aapa amai Diuusi
taaafiicaruda dai pocaiti:

—Caugidagai agaa quii Babilonia taagiducara.
ABabiloniara oidacami agai dai vupuiirumagi mui
oodami aa gagar quiiquiara oidacami sai agai
soimaasi ivuaadana apan duucai aBabiloniara
oidacami. Poduucai isduucai amo iitaracami oidi

amai istumaasi navamudaga —caiti agamai Diu-
usi taaaficaruda.

9 Dai gooquiara divia aapa amai Diuusi
taaafiicaruda dai cavami fiioo dai pocaiti:

—Sioora siaa duutuadagi agaa caisi ismaacada

davaarai utaifidara vuusai dai sioora siaa
duutuadagi amoono ismaacada idui aoodami

dai sioora gadagituagi masitaapagi coovadara
siapa nooviara, 10 Diuusi saalicada baamucami
agai vui dai aliasi soimaasi taatatulda agai
agai maidacai agai ataicada aamadu asufrecada
Diuusi tataaaficaruda vuitapi dai agai vuitapi
ismaacada Cafiiiru aagaifia avaavoitudadami.
11 Dai tomastuigaco vusanai cubusi ami siaaco
mamaidi agai. Tomastuigaco tasara dai tucara
aplamamiadamu sioora siaa duutuadagi acaisi
aamadu amoono dai sioora dagituagi masitaapagi
coovadara siaapa nooviara taapacarudacada agai.

12 Cascada sioora cavaavoitudai Suusi Cristo daida
armaamarada Diuusi aliasi gaaagal isapiacaaga

angladagi Diuusi saalicamigada dai isapiacaaga
vaavoitudadagi Suusi Cristo aapa tomasi soimaasi
taatamadagi vaavoitudacai agali —caiti Diuusi
taaaficaruda.

13 Amaasi cai aana Amo fiiooqui tavaagiaifidara
vai povaifitatadai:

—Oojaflii istumaasi gaaagida ifiagai aana:
“Sanlicada baiganaliadamu agaiismaacada coiyagi
vaavoitudacai Suusi Cristo”. Dai pocaiti Diuusi
Ibaada, agai saalicada ganibastamu camaitaaata
vuaadatai. Diuusi caaga fioocadamu agai vui
tatagitocatai iscaaga idui agai Diuusi aa duifidada
oidigi daama —ifitatadai afiiooqui.

14 Amaasi tavaagiamu nanaaava aana dai taa
Amo icomai tojacami. Daida aicomai daama daa-
catadai Suusi Cristo dai gamoo dan caasaca aAmo
ooro cooronai dai ganooviara daaga Amo 00S Caa
muucacami. 15 Amaasi Diuusi quiidaaifidara vu-
usai aapa amoco Diuusi taaafiicaruda dai cavami
iifia dai potatadai acaaliismaacada aicomai daama
daacatadai:

—~Casiata baigadui asicami. Yoovaiii
gaoosigacada.

16 Amaasi agai ismaacada aicomai dan daa-
catadai gayoova gaoosigacada. 17 Amaasi amai
Diuusi taaafiicaruda vuusai Diuusi quiidiaifidara is-
maacada tavaagiara caaca dai daaga Atno 00s muu-
cacami. 18 Dai aapa amoco Diuusi taaafiicaruda
vuusai aaltaraifidara ismaacada viaa guvucadagai
ismaidagi aoidigi taicada dai cavami iifia agai dai
potatadai agai ismaacada daaga a00s muucacada:

—~Casiata bai auuvasi. Yoovafi gaoosigacada
—tatadai aADiuusi taaafiicaruda.

19 Taida aDiuusi taaafiicaruda yoova auuvasi dai
AmMoO gaa plilara tua sai ami gavacaana auuvasi
iibiada. Gomaasicada gamaata isDiuusi saalicada
soimaasi taatatulda agai asoimaasi ivuaadami.
20 Apiila siaaco gavacaaayi auuvasi agaa quii ugi-
dana daacatadai daida apiilaifidara vuusai aarai
daisaalicada gaapisicoli daiva naadan tasaiimida-
gai aa maacasi uucami.

15

1 Antai taa aana tavaagiara aapa amoco istu-

maasi duadimudaca maasi. Taa aana cuvaracami
Diuusi tataaafiicaruda ismaacada viaa saalicami
issoimaasi taatatuldagi oodami. Dai cuvara-

camioco soimaasi taatatulda agai agai oodami dai
gomaasicada camaibaamucamu Diuusi oodami
vui.

2 Antai taa aana aapa aAmo istumaasi ismaacada
Apa maasi agaa suudagi. Agai arnanaidacarui tai
vaanacamicatadai. Dai agai ismaacada maisiaa

duutuli acaisi ismaacada _davaarai utaifidara
vuusai tomali maisiaa duutuli amoono ismaacada
idui noodami, tomali maitandagito mastataapagi

anumerogadacada acaisi moguucacatadai siaaco
Apa maasi gaa suudagi abaana. Dai agai
viaacatadai aamo arpa ismaacada maa Diuusi.
3 Dai ganaayi agai anaidagada Moseesa aamadu
aCafiiiru. Moseesa agai daida arpioofiigada Diuusi.
Dai pocaiti anaidagai:

Aapi garDiuusiga saalicada viaa guvucadagai.
Saalicada naana maasi istumaasi gagarducami

ivueeyi aapi.
Vaascara ivueeyi aapi mosacaasi istumaasi

_Arsaalicami. _ _ _ _
Dai mosacaasi istumaasi arvaavoi aagai aapi.

Aapi tomastuigaco argarbaitacaaacamiga.

4 Vaasi oodami siaa gaduutuadamu aapi
gartaaanadamiga.

Vaasi oodami caaga fiioocadamu aapi gavui.

Mosacaasi aapi tomali amo imidagai maisoimaasi
ivueeyi cascada.

Dai vaasi oodami siaa gaduutuadamu maatacatai
iscaa tuiga aapi.

Caiti Anaidagi.

> Antai gooquiara tavaagiamu nanaaava
aana dai taa isgacupioco acuparagada aquil
siaaco caata aodai ismaacadara Diuusi ooja
gasaalicamiga. 6 Tai quiiyaifidara vuvaja
acuvaracami Diuusi tataaafiicaruda ismaacada
viaa saalicami issoimaasi taatatuldagi oodami
cuvaracamioco. Dai agai ganaadaca yuucusi
tootojacami dadadacadami. Dai taatagiara
vaata ooro giigivurai. 7 Amaasi Amoco amaaco

Diuusi tataaafiicaruda ismaacada Diuusi daicaruda
abaana guucacatadai maa aamoco ooro ajaasocoli

aaliducami avaa cuvaracami. Daida aajaasocoli

araana daacatadai nmo istumaasi ismaacadacada
soimaasi taata agai oodami. Diuusi baamucu

oodami vui cascada. Diuusi agai dai tomastuigaco
oidaga. & Tai Diuusi quiidara suuda cubusi cavami
dadadacaitai Diuusi dai viaacatai guvucadagai.
Dai tomali amaadudatai maiviaa oigaragai isami
vaaquiagi asta siaascada naatocai soimaasi
taatatuldagi acuvaracami Diuusi tataaaficaruda
aoodami.
16

1 Amaasi cai aana amo fiooqui iscavami fiioo
Diuusi quiidara dai potatadai acuvaracami Diuusi

tataaaficaruda: _ o
—Ilimadavurai aapima dai oidigi daama asta

istumaasi viaa gocuvaracami ajaasocoli. Goovai

ArAIMO istumaasi ismaacadacada Diuusi soimaasi
taatatulda agai oodami.

2 Amaasi ii amo Diuusi taaafiicaruda dai oidigi
daama aasi istumaasi viaacatadai gaaasocolira.
Tai otoma vuvaja cacavusuli vaasi aoodamiara

ismaacada viaacatadai acaisi taapacaruda dai is-
maacada siaa duutudai amoono ismaacada gatajai
agai. Dai saalicada coco acacavusuli.

3 Dai amai Diuusi taaafiicaruda aasi_istumaasi
viaacatadai gaaasocoliara agaa suudara taida
asuudagi aarai ganaato apa maasi coidada aarada.
Tai coi vaasi cacaisi ismaacada oidaga agaa
suudara.

4 Dai amai Diuusi taaafiicaruda aasi istumaasi
viaacatadai gaaasocoliara ajaaquiara dai siaaco

vusanai suudagi taida asuudagi aarai ganaato.

> Amaasi cai aana aDiuusi taaafiicaruda ismaacada
viaa saalicami isivuaadagi istumaasi ipalidi su-

udagicada dai potatadai agai Diuusi:

—Aapi garDiuusiga ismaacada tomali amo
imidagai maisoimaasi ivueeyi, maiquiaa
caquivacai oidigi abiaadara oidaga aapi dai
quiaa oidaga. Aapi idui istumaasi arsaalicami
aidapasi poduucai soimaasi taatatuli aoodami.
6 Agai coi gafiifiiooquituldiadamiga ismaacada aco
vuvaitu aapi. Dai sivi aapi iitu aarai poduucai
graagaitadai pasidufiiagi agaicada —tatadai
aDiuusi taaafiicaruda.

7Dai cai aana amaadutai isfiioo aaltaraifidara dai
pocaiti:

—Aapi garDiuusiga garbaitacraacamiga
saalicada viaa guvucadagai. Aapi gia caaga idui
istumaasi arsaalicami soimaasi taatatuldacai
Asoimaasi ivuaadami —caiti agai.

8 Tai amai Diuusi taaafiicaruda aasi istumaasi
viaacatadai gaaasocoliara atasai daama dai

poduucai viaa atasai guvucadagai ismaidagi
oodami gatoifidaligacada. 9 Dai tomasi alia
mamai vaasi aoodami vaascara maiama duucai

gantatagito tomali maicaaga fioocaifia Diuusi
vaatara, baiyoma sigalnaasi fiiooquidi agai Diuusi.
Diuusi agai dai viaa guvucadagai issoimaasi
taatatuldiagi oodami.

10 Taida amai Diuusi taaafiicaruda aasi istu-
maasi viaacatadai gaaasocoliara agaa caisi is-

maacada vuusai agaa suudagiaifidara daicaruda
daama. Dai vaasi siaaco taaanai acaisi tucapi
vii. Daida aoodami cacaayifia gannaana coco-
cofiicatai 11 damos vaascara tomali gomaasicada
maiama duucai gantatagito dai camaisoimaasi
ivuaadagi. Baiyoma sigalnaasi fiiooquidi agai Di-
uusi ismaacada tavaagiara daja cococofiicatai agai
viaacatai cacavusali.

12 Taida amai Diuusi taaafiicaruda aasi istu-
maasi viaacatadai gaaasocoliara agaa aquiara Eu-
fratesi taagiducara. Tai gaa agaa aqui sai ami
dagavuscadagi ararai ismaacada dadia agaitadai
siaalico padaraifidara.

13 Amaasi taa aana isvuvaja aamo vaica Diaa-

vora tataaafiicaruda_amoco usudaaifidara vuusai
agaa caisi vagicada dai amai usudaaifidara vuusai

ACAlSl ismaacada vuusal agaa suudagiaifidara
dai amai usudaaifidara vuusai agai ismaacada
pocaiti saida arDiuusi fiooquituldiadamigada

dai maitarvaavoi. Daida vaa_ vaica Diaavora
tataaafiicaruda apa maasi baabadai. 14 Agai

viaa guvucadagai isivuaadagi naana maasi
istumaasi gagarducami. Dai dagavunu iji agai dai
ampaida agai vaasi ararai oidigi daama oidacami
dai cocooda agai Diuusi siaascada divia agai
tami oidigi daama dai soimaasi taatatuldiagi
asoimaasi ivuaadami. Diuusi agai dai saalicada

viaa guvucadagai. 15 Dai pocaiti gartaaanadamiga
Suusi Cristo:

—Todian duucai divimu aana siuu duucu
maitifinanaraca aapima. Poduucai isduucai
didivai amo asivugami mainanaracatai oodami.
Damos aliasi baiganaliadamu agai ismaacada
gifinanaracagi. Agai gia maisiaa aaradamu
siaascada diviagi aana maiviaagacatai tomali
AmMO istumaasi ismaacada tagitu agai —caiti
gartaaanadamiga Suusi Cristo.

16 Daida aDiaavora tataaaficaruda ampagi vaasi
ararai amapacara siaaco Armagedon taagidu
aebreo fiiooquidacada.

17Taida amai Diuusi taaafiicaruda aasi istumaasi
viaacatadai gaaasocoliara avaaltapai. Tai Diu-

usi cavami fHioo gaquilaifidara siaaco daja agai
gadaicaru daama, dai pocaiti:

—~Casiapadufiia agai istumaasi apadufiia
agaitadai —caiti Diuusi.

18 Amaasi vapadoquimi, dai oidigi cavami
covofiimi, dai cavamioma gigivuli oidigi sitomali
amo imidagai aidasi tucamidara oidaga oodami
oidiga daama abiaadara. 19 Agaa quii ismaacada
Babilonia taagidu vaicapara taatapai daida suuli
avaabaqui vaasi gagagar quiiquiara oidigi daama.

Poduucai Diuusi soimaasi taatatuli aoodami
ismaacada oidacatadai agaa quiiyara ismaacada

Babilonia taagidu baamucatai agai vui. 20 Dai
vaaSl aamapacara siaaco sicolimadi suudagi
mosugititu dai vaasi agigiidi mostapalitu. 21 Dai
tavaagiaifidara suuli taaayi gagarducami asta goo
coobai kilo aasi vaata amo taaayi. Dai oodami



APOCALIPSIS 17:1 1 APOCALIPSIS 17:5

daama suuli vai cascada agai sigalnaasi fiiooquidi
Diuusi aliasi soimaasi taatatuldacai.

17

1 Amaasi divia amaadutai acuvaracami
Diuusi tataaaficaruda ismaacada viaacatadai
acuvaracami ajaasocoli dai povaifitatadai:

—Dimi, gataagidamu aana isducatai Diuusi
soimaasi taatatulda agai aooqui tataacaligami
ismaacada agagar suusudagi daama daja. 2 Ararai
oidigi daama oidacami arvipiolimada aooqui
daida aooqui vupuiirumagi mui oodami aa
gAgAr quiiquiara oidacami sai agal soimaasi
ivuaadana apan duucai agai, poduucai isduucai
amo iitaracami oidi amai istumaasi navamudaga.

3 Amaasi apiagifitataagidi Diuusi Ibaada naana

maasi istumaasi. Daida Diuusi taaafiicaruda
oidigamu gifivaidacai dai ami taa aana amo

ooqui acaisi vagicada dan daitugai dai acaisi
tuucugadara 00jisi mui fiooqui ismaacada
parunai Diuusi dai cuvaracami moomo dai
baivustaamadu aagada. 4 Aooqui gaaadaca
yuucusi moraaduacami dai vapagicami. Dai
graadaca ooro nanaacagi dai ooro babaivucai
dai ooro mooan tuutusacarui dai ooro aniyo dai
ojoodagada arojoodai namaacami. Dai ganooviara
daaga amo ooro aasocoli vai agaicada vapaidi
agai cacaali sai soimaasi ivuaadana agai aamadu.
5 Dai covadara 00jisi oojaicada ismaacada oodami
maimaatacatadai. Dai pocaiti aroojai: “Babilonia
gaducami taaanadamigada vaasi ataatacaligami
dai vaasi asoimaasi ivuaadami oidigi daama

oidacami”, caiti aoojai. ¢ Amaasi maata taa aana
isnavamucu aooqui aaradacada amaamarada
Diuusi dai agai ismaacada gancoodaditu
gaaagiditai isSuusi aracaagacara vuviadami.
Amaasi maitaa aana istumaasi gifitagituagi
tagaacai aooqui mosduaadimuan tada aana.
7 Amaasi aADiuusi taaafiicaruda povaifitatadai:

—¢ Tuipasi duaadimuan tada aapi?
Gaaagidamu aana ooqui goovai dai istuma
caisi goovai ismaacada cuvaracami moomo dai
baivustaamadu aagada. 8 Acaisi ismaacada taa
aapi aaquioma oidacatadai dai camaitiipu damos
amo imidagai vuusia agai agaa dagaacaifidara
ismaacada saalicada tuucavaga dai tucagamu
dai gooquiara imia agai agai aDiaavora aamadu.
Daida noodami oidigi daama oidacami ismaacada
maioojisi  tataaragada aliivruara caquivacal
oidigi abiaadara. Aliivruara 00jisi vaasi oodami
taataaragada ismaacada tomastuigaco oidaca agai
Diuusi aamadu. Aoodami ismaacada maioojisi
tataaragada aliivruara saalicada duduaadimu agai
taagacal acaisi ismaacada aaquioma oidacatadai
dai camaitiipu dai apamu divia agai.

9 Aliasi gaaagai pascasga gatagitocagi dai po-
duucai maata caacagi istumaasi gaaagida ifiagai
aana: Acuvaracami moomoda acaisi arapan ducami
cuvaracami gigiidi siaaco daja aooqui. 10 Daida
agal vaa moomoda arapan ducami cuvaracami

raral. Taamatai ararai camaitataaanai. _Alia
AIMOCO gataaanai sivi dai agamai maiquiaa divia.

Daida siaascada diviagi agai maitavapi gataaanada
agai. 11 Acaisi ismaacada aaquioma oidacatadai
dai camaitiipu arrai aapa dai vaascara aradufida

agaa cuvaracami. Dai gooquiara agai imi agai
aDiaavora aamadu.

12 Abaivustaama aagada acaisi ismaacada taa
aapi arapan ducami baivustaamadu rarai
ismaacada maiquiaa gataaafiai. Damos gataaafiia
agai agai acaisi anmadu. Daida ararai laalachi
gataaanada agai. 13 Abaivustaama rarai cabaiduu
ganfiiooqui dai tasgida agai agai gansaalicamiga
aamadu ganguvucadaga acaisi. 14 Dai vaasi agai
acaisi aamadu cocooda agai agai ismaacada
Cafiiiru agaifla avaavoitudadami. Damos
aCafiiiru vaamioma istuidimu isagai. Acafiiiru
artaaanadamigada vaasi tataaanadami daida
arraigada vaasi rarai, dai ismaacada agai axmadu
daraaca caa 1isDiuusi fifiiooquituldiadamigada
aagidi mui oodami saida istutuidi iscaagacara
vuvaquiagi dai Diuusi aco vuvaitu agai dai
agal apiacaaga vaavoitudai —ifitatadai Diuusi
taaaficaruda.

15 Taida aDiuusi taaafiicaruda povaifitatadai
AApA:

—Agagar suusudagi ismaacada taa aapi siaaco
dan daja aooqui tataacaligami agai arapan ducami
muinaana maasi oodaminaana maasinioocadami,
aipaco gagar quiiquiara oidacami dai vaasi oidigi
daama oidacami. 16 Daida abaivustaama aagada
ACAlSi ismaacada taa casi gAaagidi aana isarapan

ducami baivustaama rarai. Daida ararai candada
agaiaooqui tataacaligami daida cocooda agai agai

dai vuimu vaasi aooqui vustuidada daida aooqui
muaamu agai dai maidamu. 17 Dai vaasi ararai
taagida agai gansaalicamiga. Acaisi poduucai ipi-
lidi Diuusi cascada, vai poduucai apadufiiagi istu-

maasi Diuusi caaagai isiapadufiia agai. 18 Aooqui
ismaacada taa aapiarapan ducamiagaa quii siaaco
daja agai ismaacada vaamioma gataaanai sivaasi
atataaanadami oidigi daama oidacami —ifitatadai
Diuusi tataaafiicaruda.

18

1 Antai gooquiara taa aana amai Diuusi
taaafiicaruda vai tavafiimi tavaagiaifidara. Dai
saalicada viaa guvucadagai. Dai caa maasi oidigi
daama cavami dadadacaitai agai. 2 Dai cavami
iifia dai pocaiti:

—~Caugiti agai agaa quii Babilonia siami
oidacamu aDiaavora tataaaficaruda daida anunui
coocosatamu ami. 3 ABabiloniara oidacami agai dai
vupuiirumagi mui oodami aa gagar quiiquiara
oidacami sai agali soimaasi ivuaadana apan

duucai aBabiloniara oidacami. Poduucai isduucai
AmMo iitaracami oidi amai istumaasi navamudaga

Daida ararai vaasi oidigi daama oidacami googosi
ganducami apan duucai aBabiloniara oidacami.
Daida aBabiloniara oidacami sapadaifia naana
maasi istumaasi namaacami dai poduucai
mui gaagardami vaasi oidigi daama oidacami
riricutu. Cascada ugitimu Babilonia —caiti
aDiuusi taaaficaruda.

4 Amaasi cai aana amai fiiooqui tavaagiaifidara
vai pocaiti:

—Ilimadavurai aapima gifimaamara Babilo-
niaifidara dali maisoimaasi ivuaada poduucai
isduucai soimaasi ivueeyi aBabiloniara oidacami
dai poduucai maisoimaasi taatamu aapima

apan duucai agai. 5 Agai saalicada mui naana
maasi istumaasi soimaascami ivueeyi dai Diuusi
naidi vaasi gomaasi dai soimaasi taatatulda
agai Diuusi agai. ¢ Soimaasiavar taatatulda
aapima agai aApa acaasi vaamioma siaa soimaasi
taatatuli agai aa. 7 Poduucai isduucai agai
mosivuaadana mosacaasl istumaasi aagl agai
ipali dai tomasiaacoga gaaagidi sai saalicada
riricuga poduucai aapa soimaasiavar taatatulda.
Agai mospoalidi:  “Aatama mostataaanadami
garducami, maitarviaaga tomali amo istumaasi.
Tomali amo imidagai maisoigaraliadamu
aatama”, asalidi agai. 8 Cascada alia amo tasaicada
soimaasi taata agai agai. Daivufii agai coocodagai
dai biuugigai dai coiya agai muidutai, dai mai
agai agaa quii. Diuusi agai dai saalicada viaa
guvucadagai dai agai gia soimaasi taatatulda agai
AgAA quiiyara oidacami.

9 Araral oidigi daama oidacami ismaacada
googosi ganducami dai soimaasi ivuaadana apan
duucai aBabiloniara oidacami soiganaliadamu
dai suaaflidamu taagacai acubusi siaascada
maajidagi agaa quii. 10 Agai maacasdara guucaca
agai duduaadimucai taagacai isducatai Diuusi
soimaasi taatatuli aBabiloniara oidacami, dai
pocaitiadamu:

—iAjji! Soogigi aapima Babiloniara oidacami.
Aapima saalicada viaa guvucadagai dai Babilonia
saalicada aramo gaa quii. Dai todian duucai Diu-
usisoimaasi gantaatatuli aapima —ascaitada agai
Ararai.

11 Agaagardami vaasi oidigi daama oidacami
soiganaliadamu aapa dai suaafiidamu aapa taagacai

ismai Babilonia camaitiipucatai sioora sapaadagi
istumaasi cucupaticana agai. 12 Agai vuaapaifia
ooro, dai plaata, dai ojoodai namaacami, dai yu-
ucusi namaacami, seseda dai aa ama maasi yu-
ucusi moraaduacami dai vapadacami, dai naana
maasi uusi chigian uvadami, dai naana maasi
istumaasi elefante taatamudacada duilisicami, dai
uusi namaacami, dai bronse, dai vapaifiomi, dai
marmol. 13 Dai vuaapaifia aapa canela, dai aa
naana maasi uuvadami cuaadagai vaatara dai aa

naana maasi uuvadami coidada vaatara dai aa
naana maasisigian uuvadami istumaasi gataidifia

oodami, dai cubimadali, dai mirra, dai valienti,
dai asaiti, dai taligi tui, dai taligi. Dai vuaapaifia
AApA asiiiflitu aamadu cameyu, dai cafiiiru, dai caa-
payu, dai carros, dai vuaapaifia agal oodami dai
gaagaraifia. 14 Daida agaagardami pocaitiadamu:

—~Camaitiipu vaasi naana maasi istumaasi
namaacami ismaacadacada baiganalidifia
aBabiloniara oidacami, caugidagai vaasi gomaasi
ismaacada viaacatadai agai dai camaioidaca agai
tomali amo imidagai —caitiadamu agaagardami.

15 Dai agai vaa gaagardami ismaacada riricutu
gaagalditai naana maasi istumaasi aBabiloniara

oidacami maacascdara daraacamu duduaadimu-
cai taagacai isducatai Diuusi soimaasi taatatuli

aBabiloniara oidacami soiganaliadamu agai dai
suaafiidamu 16 dai pocaitiadamu:

—ijAiji! Soogigi aapima Babiloniara
oidacami. Saalicada Babilonia aramo gaa
quiicatadai. @ Dai aapima ganaadaca yuucusi
cacaagaducami moraaduacami dai vapagicami
dai ganaadacatadai aapima ooro nanaacagi

dai ooro baabaivucui dai ojoodagada aliasi
arnamaacami. 17 Damos todian duucai ugidagai

mosaa naana maasi istumaasi Saalicada
namaacami—caitadamu agai.

Dai vaascatai ismaacada gaaata vuaadana
avaarcuara dai tataaanadamigada dai aa oodami
ismaacada ami iimaifia maacasdara guucaca agai
18taagacaiiscamaajimiagaa quii Babilonia cavami

—Maitiipu amai gaa quii siaaco vaamioma
gataaanai oodami —caitiada agai.

19 Dai ganmoomo daama daituada agai agai
davaarai suaafiaitai dai soiganaliditai dai iifiacaitai
dai pocaitiada agai:

—iAijji! Soogigi aapima Babiloniara oidacami.
Gantumifisigacada  riricutu  vaasi  govaarcu
sosiacami. Dai todian duucai caugidagai
ganvustuidaga —caitiada agai noodami.

20 Damos aapima ismaacada tavaagiara oidaga
aliasi gaaagai masbaiganaliadagi. Dai aapima
aapa Suusi Cristo ojootosada, dai aapima Diuusi
Rifliooquituldiadamigada, = dai aapima Diuusi
maamarada aliasi gaaagai masbaiganaliadagi
AApA. Soimaasi taatatuldacai Diuusi aBabiloniara

oidacami idui Diuusi istumaasi arsaalicami
aapima ganvaatara, cascada aliasi gaaagai

masbaiganaliadagi.

21 Amaasi amo Diuusi taaafiicaruda saalicada gu-
vucami vafhigi amo gaa odai daida agaa suudara
daitu dai pocaiti:

—Poduucai aapa ugitimu agaa quii Babilonia
dai tomali amo imidagai camainaijadamu
oodami. 22 Tomali amo imidagai maitaiivadamu

arpa tomali flauta tomali trompeta Babilonia
cacaayara. Tomali maitiipucami tomali amo
aata vuaadami. Tomali maitiipucami sioora
gatuaadagi mataimadai. 23 Camaitiipucami
tomali nmo cuudagi dai camaitiipucami vagimi

ismaacada ivuaadana aoodami cuucuntaitai,
Aaquioma agaagardami Babiloniara oidacami

vaamioma riricuacana siaa gaagardami oidigi

daama oidacami dai vaamioma viaacana
guvucadagai damos vupuiirumadaifia oodami

aa gagar quiiquiara oidigi daama oidacami
taapaiditai.

24 ABabiloniara oidacami coodaifia Diuusi
hifliooquituldiadamigada dai Diuusi maamarada.
Daida aBabiloniara oidacami taaanadamigada
gataaanaifia coodaragai avaavoitudadami vaasi
oidigi daama oidacami.

19

1 Antai gooquiara cai aana iscavami fiioocai mui
oodami tavaagiara dai pocaiti:
Aliasi gaaagai iscaaga fiioocadagi Diuusi vui.
Agai cangacara garvuvaidi.
Agai saalicada viaa saalicami.
Agai saalicada viaa guvucadagai.
2 Agai vaascara ivueeyi istumaasi arsaalicami.
Dai vaascara aagai mosacaasi istumaasi arvaavoi.
Agai soimaasi taatatuli aooqui tataacaligami.
Ismaacada soimaasi iduifituli mui oodami oidigi

~ daamaoidacami. . o .
Diuusi soimaasi taatatuli aooqui coodaitai agai

Diuusi fiifiiooquituldiadamigada.
Caiti afliooqui.

3 Amaasi apamu fiiflioo agai dai pocaiti:

—Aliasi gaaagai iscaaga fioocadagi Diuusi vui.
Tomastuigaco cuubusada agai aBabilonia maacai
—caiti afiiooqui.

4Taida aamo coobai dan maacova cacaaliodami
aamadu amaacova Diuusi tataaafiicaruda cuiqui

Diuusi vuidara dai siaa duutuli Diuusi ismaacada
agaa daicarui daama da]a dai pocaiti:

—Saalicada arvaavoi istumaasi aagai afiiooqui.
Aliasi gaaagai iscaaga fioocadagi Diuusi vui —caiti
agail.

> Amaasimovasdara siaaco daja Diuusi fiioo Amo
Niooqui dai pocaiti:

Aliasi gaaagai iscaaga TMioocadagi Diuusi vui
vaascatai aapima ismaacada siaa duutudai
Diuusi.

Ismaacada ivueeyi Diuusi aa duifidada.

Tomasi araali siapa gagarducami.

6 Dai cai aana aapa amo fiiooqui vai apan caiti
siaascada fiioocadagi mui oodamidai apan caiti mui
ajaaqui dai apan caiti siaascada cavami copondagi
dai pocaiti:

Aliasi gaaagai iscaaga fiioocadagi Diuusi vui.

Diuusi garbaitacaaacamiga saalicada viaa guvu-
cadagai.

Dai agai tomasiaacoga gataaanal cascada aliasi
gaaagai iscaaga hioocadagi agai vui.

7Dai aliasi gaaagai isbaigaraliadagi aatama Diuu-
sicada caaga fiioocaitai Diuusi vui.

Caaayi istuigaco dadia agai avaavoitudadami
tami tavaagiara.



APOCALIPSIS 19:8 lix APOCALIPSIS 19:11

Dai tomastuigaco aamadu daraajamu agai is-
maacada aCafiiiru aagaifia oodami.
Agai cabaiganduuduna.
8 Agai ganaadaca yuucusi cacaagaducami caa
vuaafhicami dai dadadacadami.
Caiti afiiooqui.
Ayuucusi cacaagaducami arapan ducami isduu-

ca1 oidacana Diuusi maamarada.
9 Amaasi aDiuusi taaafiicaruda povaifitatadai:

—Poduucai ooja aapi: “Saalicada
baiganaliadamu  avapaidarsicami  siaascada
Apadufiiagi vagimi tavaagiara aacai
avaavoitudadami” —Iifitatadai aADiuusi
taaaficaruda.

Dai agai povaifitatadai aapa.
—Istumaasi gaaagidi aana arDiuusi hiooquida

cascada saalicada arvaavoi. _ o
10 Antai aana gifitootonacada caquiva aDiuusi

taaafiicaruda vuidara dai siaa duutudaifia
agaitadai aana. Damos agai povamtAtAdal

—Maiti pomaasi ifivuiidiada aapi. Aana gia
mosarDiuusi pioofiigada apan duucai aapi axmadu
graadunii ismaacada apiacaaga gaaagidi Suusi
fiooquida. Siaa iduutuda aapi Diuusi.

Sioora gaaagidi Suusi fiooquida agai vaa
arDiuusi  fifliooquituldiadamigada ~ —ifitatadai
aDiuusli taaaficaruda.

11 Amaasi taa aana isgacuupiojo atavaagi. Tai
gamaasitu amo cavaayu tojacami. Dai agai
ismaacada dan daitugai tomali amo imidagai
maivuidara caatacana Diuusi dai vaascara aagaifia
Agaimosacaasiistumaasiarvaavoi. Dai mosacaasi
istumaasi arsaalicami ivueeyi agai, dai cocoda

Agai mosacaasi asoimaasi ivuaadami. 12 Dai
vuupuida agai apan duucai dadadacai tai. Dai
gamoo daama mui tuutustugai cooronai. Dai
covadara 00jisi tataarada agai damos mosaagi
agai maata iscaiti aoojai. 13 Gaaadaca yuucusi
aramadicami. Dai agai aADiuusi fiiooquida taagidu.
14 Dai oidi agai vaasi asandaaru tavaagiara
oidacami. Dai ganaadaca asandaaru yuucusi
cacangaducami tootoacami dai caa vuaaflicami.
Dai dan daraitugai agai caapayu tootoacami.
15 Dai agai ismaacada Diuusi fiiooquida taagidu
tafiiaifidara vuusai Amo mastai muucacami vai
agaicada cocoda agai agai aoodami oidigi daama
oidacami. Dai caaga taaanada agai agai noodami
oidigi daama oidacami gaguvucadagacada. Dai
cavami soimaasi taatatulda agai agai noodami sai
poduucai maatana aoodami issaalicada baamucu
Diuusi agai vui. Diuusi agai dai saalicada viaa
guvucadagai. 16 Dai agai ismaacada Diuusi
Niooquida taagidu cajiara dai yuucusida daama
00jisi Amo fiiooqui vai pocaiti aoojai: “Raigada vaasi
rarali dai taaanadamigada vaasi tataaanadami”,
caiti aoojai.

17 Amaasi taa aana aapa amoco Diuusi
taaaficaruda ismaacada tasapai caaca dai cavami
iifia dai potatadai agai vaasi aujuurugi ismaacada
Avaaltapai nanaayi:

—Dimivurai, vaascataiavar ganampaida Diuusi
idufiia agai amo vagimi, 18 dai ganbibiida agai
raral baabieda, dai sandaaru tataaanadamigada
baabiedsa, dai cacaali maiduduaadicudami
baabieda, dai caapayu baabieds, dai agai
ismaacada dan daraitugai acaapayu baabieda, dai

vaasi oodami baabieda tomasi artataaanadami
tomasi arpipioofii tomasi araali tomasi

argagarducami —tatadai aDiuusi taaafiicaruda
Aujuurugi.

19 Amaasi taa aana acaisi ismaacada agaa
suudagiaifidara vuusai dai taa aana aapa
araraigada oidigi daama oidacami isampaidaca
agal gansandaaruga dai cocooda agai agai
ismaacada dan daitugai acavaayu tojacada
asmadu sandaarugada agai. 20 Daida
asandaarugada acaali ismaacada dan daitugai
acavaayu bal acaisi aamadu agai ismaacada
pocaiti saida arDiuusi Hfiooquituldiadamigada
dai maitarvaavoi agai vaa ismaacada idui
naana maasi istumaasi gagarducami acaisi
vuitapi dai gomaasicada vupuiirumagi agai
aoodami ismaacada gandagitu mastataapagi
ACAiSi  tataaragadacada dai ismaacada siaa
duutudai amoono ismaacada apa maasi acaisi

dai maamaisa. Amaasi matai duduaacami
taiyara suuli acaisi aamadu agai ismaacada

pocaiti saida arDiuusi fiiooquituldiadamigada dai
maitarvaavol. Atal masiaaco suuli agai vaanaga
asufre. 21 Daida acaali ismaacada acavaayu
tojacada dan daitugai coi asandaarugada acaisi

amastaicada ismaacada tafiiaifidara vuusai tai
vaasi aujuurugi caa tataascovali baabiedacada

agail.

20

1 Antai gooquiara taa aana istavaagiaifidara
tavafiimi aAmo Diuusi taaafiicaruda dai bacati agai

yavigada agaa dagai tuucavacada dai ganooviara
bacati namo cadena gaducami. 2 Daida aDiuusi
taaafiicaruda bai acaisi vagicada. Agai vaa aramo
cooyl ismaacada aaqui abiaadara oidi daama
aimaraifia dai Diaavora taagidu dai Satandsi vaasi.
Daida aDiuusi taaafiicaruda vuu acaisi vagicada
sai amaasi vuulicana amo mil uumigi. 3 Daida
agaa dagai tuucavacara daitu dai caa cuu sai ca-
maivupuiirumadaifia agai oodami oidigi daama
oidacami asta siaascada aayi aamo mil uumigi.
Amaasi aacal acaaqui uumigi masiuupanamu
chiaaqui tasai.

4 Amaasi taa aana gagar daraicarui vai
daama daraaja agai masmaacada darai saida
ardudunucamicana. Daitaaaana aapaiibaada agai
masmaacada guicuta moomoda gaaagiditai agai
Suusi mamaatatuldiaragada dai vaavoitudaitai
agai Diuusi fiooquida.  Agai maisiaa duutuli
ACaisi vagicada tomali moonogada. Dai agai
maitandagitu mastataapagi acaisi tataaragadacada
coocovadara siapa noonoviara. Dai taa aana
isduduaaca agai dai gatajai Cristo axmadu amo mil
uumigi. 3> Agai arapagadada ismaacada duduaaca.
Dai agaa coidada gia maiduduaaca asta aacai
aamo mil uumigi. 6 Saalicada baiganalidi agai
ismaacada apaga duduaaca Diuusi acovai vuvaitu
agai.  Agai arpapaalicamu tavaagiara Diuusi
vuitapi dai gataaanadamu Cristo aamadu amo
mil uvumigi. Dai agai gia maiiimia agai aADiaavora
aamadu.

7Dai caaacai aamo mil uumigi masivuusaidamu
Satandsi agaa dagacaifidara 8 siagai vaasi oidigi
daama aimardamu dai vupuiirumadadamu

oodami. Agai vupuiirumadamu Gogara oidacami
dai Magogara oidacami. Dai ampaidamu agai

asandaaru ami oidacami sai soifia cocoodana
aADiuusi sandaarugada.  Asandaaru ismaacada

Gogara dai Magogara oidaga apan aaquidu aoorai
ismaacada agaa suudagi ugidana oidaga. 9 Dai
iimi agai agali amapacara siaaco gaa tapalica.
Dai sicolima agai agai siaaco daraaja Diuusi
sandaarugada dai siaaco oidaga aoodami
ismaacada Diuusi oigadai. Damos Diuusi ootosa
agai tal tavaagiaifidara sai maana vaasi aSatandsi
sandaarugada. 10 Dai Diuusi taiyara daituda
agai aDiaavora vupuiirumadacai agai agaa. Atal
siaaco daituda agai Diuusi aDiaavora vaanaga
asufre dai amiava masiaaco daitu acaisi vagicada
aamadu agai ismaacada pocaiti saida arDiuusi
hiooquituldiadamigada dai maitarvaavoi. = Ami

soimaasi taataca agai agai vaascara tasara dai
tucara.

11 Amaasi taa aana Amo gaa daicarui tojacami
dai taa aana agai ismaacada dan daja. Dai
ugidagai aoidigi aamadu atavaagi siaaco daja
atasai daida amasaadai daida asisiaavugai, dai
camaitiiputu tomali amo istumaasi. 12 Antai taa
aana acoidada gagarducami dai aaliducami vai
vuidara guuca Diuusi. Matai cupioojo aliliivru
siaaco 0o0jisi istumaasi ivuaadana oodami

dai Diuusi soimaasi taatatuli VAASl ASOlmaaSI
ivuaadami 1smaaCAdA Vaamloma 801maa31
ivuaadana vaamioma soimaasi taatatuli Agal

Dai cupioojo amai liivru siaaco 00jisi atataaragada
vaaSi agai ismaacada tomastuigaco oidaca agai



APOCALIPSIS 20:13 Ixiv APOCALIPSIS 21:4

Diuusi aamadu. 13 Daida aoodami ismaacada coi
agaa suudara duduaaca daida aoodamiismaacada

yaasapicatadai duduaaca dai vaasi acoidada
duduaaca dai iji tavaagiamu tai Diuusi soimaasi

taatatuli asoimaasi ivuaadami. Ismaacada
vaamioma soimaasi ivuaadana vaamioma
soimaasi taatatuli agai. 14 Dai camaicoodamu

oodami baiyoma tomastuigaco maadamu
ataiyara. Daida aDiaavora aamadu oidacamu
tomastuigaco. 15 Vaascatai agai ismaacada
maioojisi tataaragada alilvruara siaaco o00jisi
tataaragada agai ismaacada tomastuigaco oidaca
agai Diuusi asmadu Diuusi suuli agai ataiyara.

21

1 Antai gooquiara taa aana amo tavaagi utudui
dai amo davaarai utudui. Atavaagi apagadada
daida adavaarai apagadada caugidagai cascada
dai camaitiipu agaa suudagi. 2 Antai aana
Vuaana taa agaa quii ismaacada Diuusi acovai
vusaitu Jerusaleena utudui taagidu vai tavafiimi
tavaagiaifidara. Diuusi vuidara caaacatadai agai.
Saalicada chigia maasiagaa quii poduucaiisduucai
chigia maasi amo ali taji siuu duucu cunata
agadagi. 3 Antai cai aana amo fiooqui iscavami
Nioo tavaagiaifidara dai pocaiti:

—Sivi gia Diuusi oodami saagida oidacamu

daida aoodami armaamaradacamu Diuusi. Dai
Diuusi arDiuusigadacamu aoodami. 4 Dai siaaco

daja Diuusi maitiipucamu istucada soiganaliadagi
oodami. Dai camaicoodamu oodami, tomali
maisuaanadamu tomali maisoiganaliadamu. Dai



APOCALIPSIS 21:5 Ixv APOCALIPSIS 21:8

camaicocordamu agai. Vaasi aaquida istumaasi
caugidagai cascada —caiti Afiiooqui.

5> Amaasi Diuusi agaa daicarui daama daja
pocaiti:

—Sivi gia utuldamu aana vaasi istumaasi —caiti
agail.

Dai Diuusi povaifitatadai aapa:

—Oojafni aapi. Idi fiicoqui saalicada arvaavoi
cascada dai caaga baiga isvaavoitudagi —ifitatadai
Diuusi.

6 Dai gooquiara povaifitatadai:

—~Casiapadui  vaasi  istumaasi  apaduilia
agaitadail. Aana aragai dai maiquiaa caquivacai
oidigi abiaadara oidaga dai tomastuigaco
oidacamu. Sioora viaaca aliadagi ibadagai
utudui vai tomastuigaco oidacagi aana ifiaamadu
aana gia maaquimu asuudagi ismaacadacada
viaacana agai ibadagai utudui dai maitaanai

aana tomali amo sintavu. 7 Gomaasi idufiimu
aana agai vaatara sioora maisoimaasi ivuaadagi

sianscada  aDiaavora  soimaasi_ iduifitulda
aliadagi. Dai aana arDiuusigadacamu agai

dai agai argifimaamaracamu. 8 Damos sioora
duduaadicudagi, dai sioora maivaavoitudadagi
Diuusi, dai sioora candadagi aa oodami, daida
sioora argacoodacami, dai sioora googosi
ganducami, daida sioora arcacaadaracami, daida
sioora siaa duutudai amoomono, dai Vvaasi
yaatavogami, iimia agai ataiyamu ismaacada
vaanaga asufre. Gomaasi arapan ducami isapamu
colyagi.



APOCALIPSIS 21:9 Ixvi APOCALIPSIS 21:15

9 Amaasi aayi amaadutai acuvaracamiaifiadara

Diuusi tataaafiicaruda ismaacada viaacatadai
acuvaracami ajaasocoli. Aajaasocoli araana

daacatadai amo istumaasi ismaacadacada
soimaasi taata agai oodami. Daida aDiuusi

taaafiicaruda povaifitatadai:

—Dimi gataagidamu aana siaaco oidaca agai
agai ismaacada tomastuigaco oidaca agai agai
aamadu masmaacada Cafiiiru aagaifia.

10 Dai Diuusi Ibaada apiagifitataagidimi naana
maasi istumaasi cascada aDiuusi taaafiicaruda
gifivaidacai Amo gaa giidiamu. Agiidi alia tacavaga.
Dai abiaadara gifitaagi agaa quii Jerusaleena
taagiducada ismaacada tavafimi tavaagiaifidara

ismaacada Diuusi vuidara caaacatadai ismaacada
Diuusi acovai vusaitu. 11 Agaa quii cavami

dadadacai modaacatai Diuusi. Apan  AaSi
dadadacai nmo odai namaacami ismaacada jaspe
taagidu. Caa maasi araana agai vidrio maasi
cascada. 12 Vaasi sicoli curartudi agaa quii. Dai
tacavaga acurarai dai baivustaama dan gooca
cucuuparaga. Vai aamo Diuusi tataaafiicaruda
guuca vaasi cucuuparagara. Dai cucuuparagara
oojisi Jacovo maamarada tataaragada. 13 Dai siaali
apacoga guuca vaica cucuuparagai dai norte
amacoga guuca aapa vaica cucuuparagai dai
sur amacoga guuca aapa vaica cucuuparagai dai
urufii utamacoga guuca aapa vaica cucuuparagai.

14 Dai acurarai uta daraaca baivustaama dan
gooca ojoodai. Daida aojoodara 00jisi tataaragada

agai masmaacada Cafiiiru aagaifia.

15 Daida aDiuusi taaafiicaruda ismaacada
gifiaatagidi bacati amo ooro apavidacarui amo

metro aasi tavaducami dai agaicada apavida

agal agaa quil aamadu cucuuparagada aamadu
curarada. 16 Agaa quii maacuadu siisisoda dai
aipadara mosamaduga muiduru. Amaasi aDiuusi
taaafiicaruda apavi agaa quii gaapavidacarucada.
Agai ajaga goo mil dan aapa goo siento kilometros.
Dai agai amaduga muiduru aipadara dai tai
acoga aapa. 17 Amaasi aDiuusi taaafiicaruda
Apavi acurarai siuiduru gajiaacoga vai ajaga
vaic coobai dan maacova metros. Apavidacarui
ismaacadacada gaapavidi aDiuusi taaafiicaruda
aroodami apavidacaruda.

18 Acurarai jaspecada dufiisi. Daida agaa quii goaa
oorocada duifiisi. Dai saalicada dadadacai apan
duucai vidrio. 19 Daida abaivustaama dan gooca
ojoodai ismaacada uta daraaja acurarai daama
arastudicatadai naana maasi ojoodai namaacami.
Amoco viaacatadai jaspe. Dai amai viaacatadai
sifiro. Dai amai viaacatadai agata. Dai amai

viaacatadai esmeralda. 20 Dai amai viaacatadai
Onise. Dai amai viaacatadai cornalina. Dai amai
viaacatadai crisolito. Dai amai viaacatadai berilo.
Dai amai viaacatadai topac1o Dai amai viaa-

catadai crlsoprasa Dai amai viaacatadai ]asmto.

Dai amai viaacatadai amatista. 2! Abaivustaama
dan gooca cucuuparagai perlacada dufiisicatadai.

Daida acaayi gaducadioma goaa oorocada duifiisi
dai apan duucai dadadacai vidrio.

22Dai ami agaa quiiyara maitaa aana tomali amo
quiuupai. Diuusi garbaitacaaacamiga agai dai
saalicada viaa guvucadagai. Dai agali aamadu
masmaacada Cafiiiru aagaifia arapan ducami
quiquiuupai cascada maitiipu quiquiuupai.
23 Agan quiiyara maitaaagai tasai cuudagida

tomali masaadai Diuusi asmadu agai masmaacada
Caniiru agaifla cavami dadadacai cascada. 24 Dai
naana maasi oodami saagidiaifidara ismaacada
caagacara vuvaja ajioopada agai agaa quil
cuudagidacada. Daida araraigada oodami oidigi
daama oidacami agaa quiiyara oidaca agai aapa
dai siaa duutuada agai Diuusi. 25 Acuucuparagada
AgAA Uil VAASCATA moscuucupioquifiicana ami
maitiipuca tucagi cascada. 26 Dai ami oodami
vaasi oidigi daama oidacami saagidiaifidara siaa

duutuadamu Diuusi. 27 Dai tomali amo istumaasi
soimaascami maivapaacadamu. Dai tomali

Amo soimaasi ivuaadami tomali ayaatavogami
maivapaacadamu. Mosacaasi agai ismaacada
00jisi tataaragada alilvrugadara agai masmaacada
Caniiiru aagaifia. Aliivruara 00jisi tataaragada agai
ismaacada viaa ibadagai utudui dai tomastuigaco
oidaca agai Diuusi aamadu.

22

1 Amaasi aDiuusi taaaflicaruda aapapa gifitaagi
ami siaaco daja Diuusi agaa daicarui daama
aamadu agai masmaacada Cafiiiru aagaifia. Dai
agaa daicaruiaifidara vusanai aAmo istumaasi apa
maasi amo gaa aqui caa vuaaficami suudagi
ismaacadacada viaacana oodami iibadagai
utudui. Asuudagi apa maasi vidrio. 2 Daida
Agan quii caayigadara gaducadioma aarana
marai aaqui. Daida aaqui aipadara guuca mui

uusi. Daida auusi aamo masaadaicada iibiatai.
Daida iibiadacada viaacana oodami iibadagai

utudui. Daida auusi aagadacada maicoocorai
oodami. 3 Dai ami maitiipucamu tomali amo

istumaasi soimaascami. Agaa daicaruda Diuusi
aamadu agali masmaacada Cafiiiru aagaifia ami
gaa quiiyara daacamu. Dai apipioofiigada agai
masmaacada Cafiiiru aagaifia siaa duutuadamu
agai. 4 Dai vuidara daraacana dai coocovadara
oojisicamu aCafiiiru tataaragada. > Dai ami
maitiipuca agai tucagi. Dai sioora ami oidaga
maitagitoca agai cuucudagi tomali tasai. Diuusi
garbaitacaaacamiga dadadaquigadacada maasca
agai ami cascada. Dai tomastuigaco gataaanada
agai apipioofiigada agai masmaacada Cafiiiru
aagaifia.

6 Amaasi aDiuusi taaafiicaruda povaifitatadai:
—Istumaasi gaaagida ifiagai aana arvaavoi

dai baiga isvaavoitudagi. Dai Diuusi
garbaitacaaacamiga aragai ismaacada aagidi
gafiifiiooquituldadamiga istumaasi aagada

agai. Caootoi gataaaficaru sai agai taagidana
pipioofiigada istumaasi caotoma apadufiia agai
—iftatadai ADiuusi taaafiicaruda.

7 Amaasi aASuusi Cristo povaifitatadai:

—Otoma divimu aana. Sioora aagiditai caacagi
Diuusi fiiooquida ismaacada o00jisi idi liivruara
saalicada baiganaliadamu —ifitatadai Suusi Cristo.

8 Aidasi aana Vuaana caa gomaasi dai taa
gifitootonacada caquiva aana aDiuusi taaafiicaruda
vuidara ismaacada gifitaagi vaasi gomaasi dai siaa
duutudai ifiagaitadai. ® Damos agai povaifitatadai:

—Maitipomaasi ivuaada. Aana aapa arDiuusi
pioofiigada apan duucai aapi aamadu gaaaduiii
ismaacada gaaagidi Diuusi fiooquida aamadu
vaascatai ismaacada aagiditai caa istumaasi 0ojisi

idi liivruara. Balyoma isiaa duutuda Diuusi
—Iiftatadai ADiuusi taaafiicaruda.

10Dai povaifitatadai aapa:

—Gaaagidani aapi Diuusi fiooquida iSmaacada
oojisiidiliivruara cayooga aayi istuigaco apadufiia
agai istumaasi agai idi liivruara. 11 Sioora
soimaasi ivueeyl dagitofii vai apiasoimaasi
ivuaadana. Dai sioora googosi ganducamica
dagitofii vai apiagoogosi ganducamicana. Dai
sioora maisoimaasi ivuaadagi dagitoni vai
apiacaaga ivuaadana. Dai sioora Diuusi acovai
vuvaitu dagitofii vai apiacaaga vaavoitudaifia
Diuusi —ifitatadai ADiuusi taaaficaruda.

12Dai Suusi Cristo apamu povaifitatadai:

—Sanlicada otoma divimu aana. Dai vuaap-
idamu aana aamo istumaasi namaacami agai
ismaacada ivuaadana gifiaa duifidaga. Sioora
vaamioma caaga ivuaadagi maaquimu aana Amo
istumaasi vaamioma namaacami. 13 Aana agai
dai maiquiaa caquivacai oidigi abiaadara oidaga
dai tomastuigaco oidaca ifiagai —ifitatadai Suusi
Cristo.

14 Saalicada  baiganalidi agai ismaacada
Diuusi oigaldi soimaascamigada vai poduucai
viaacana agai oigaragai iscuucumiagi auusi
ibiada ismaacadacada viaacana oodami iibadagai
utudui dai poduucai viaaca agali oigaragai
masvaapaquiagi agaa quiiyara. 15 Damos agaa
quii quiidiga madara viimu agai ismaacada
maivaavoitudai Suusi Cristo, acacaadaracami,
daida sioora googosi ganducami, daida
gacoodacami, dai sioora siaa duutuadagi
moomono, daida ayaatavogami.

16 —Aana Suusi caootoi gifitaaafiicaru sai
aagidana vaasi gomaasi avaavoitudadami
muiyapara oidacami. Aana arcajiudada arai
Davicaru. Aana arapan ducami agaa siaavugai
ismaacada aquiaamoco vusacai —ifitatadai Suusi
Cristo.

17 Dai Diuusi A Ibaada aamadu aoodami
ismaacada tomastuigaco oidaca agai agai aamadu

masmaacada Cafiiiru aagaifia potatadai agai ASuusi
Cristo.

—Dimi —tatadai.

Dai sioora caacagi idi fiiooqui aliasi gaaagai is-
potataadagi aASuusi Cristo sai diviana.

Dai sioora saalicada ipaliadagi isDiuusi
maaquiagi  ibadagai utudui agal viaa
isvaavoitudagi Diuusi fiooquida vai Diuusi
ganmaaquiagi suudagi ismaacadacada viaacana
ibadagai utudui dai maitataanai tomali amo
istumaasi.

18 Dai aagidi aana vaascatai ismaacada caacagi
Diuusi fiiooquida ismaacada 00jisi idi liivruara sai
maiama duucai oojaifia. Sioora vaamioma oojagi
Diuusi gia soimaasi taatatuldia agai agai poduucai
isduucai taatatuli agai asoimaasi ivuaadami
ismaacada gaaagai idi liivruara. 19 Dai sioora
maigovai daraasagli aa fiooqui idi liivruaifidara
Diuusi maigovai daasamu tataaragada agai
Alilvruaifidara siaaco o00jisi tataaragada agai
ismaacada tomastuigaco oidaca agali Diuusi
asamadu. Dai maiviaacamu oigaragai isoidacagi
AgAA quilyara ismaacada Diuusi acovai vusaitu.

20 Aana arSuusi Cristo dai pocaiti ansai saalicada
otoma divia ifiagai aana.

Dai aatama vaavoitudadami ipalidi sai otoma
diviana gartaaanadamiga Suusi.

21 Aana ipalidi sai Suusi Cristo gartaaanadamiga
caagacara gannaidifia vaascatai aapima.

Mosacaasi.

